
Útdráttur	  

Markmið	   þessarar	   heimildaritgerðar	   er	   að	   kanna	   stöðu	   þekkingar	   á	   flóttabörnum	   og	  

félagslega	   aðlögun	  með	   tilliti	   til	   hinna	   ýmsu	   þátta	   sem	   skipta	  máli	   fyrir	   árangursríka,	  

gagnkvæma	   aðlögun	   flóttabarna	   og	   samfélagsins	   sem	   þau	   búa	   í.	   Þá	   verða	   áhrif	  

fólksflutninga	  á	   félagslega	   reynslu	   í	   löndum	  sem	  börn	  setjast	  að	   í	   skoðuð	   í	   ljósi	  helstu	  

fræðilegrar	  þekkingar	  og	  rannsókna.	  	  

Aðlögun	   flóttabarna	  er	  margþætt	  og	   flókin.	  Hún	  er	  bundin	  aldri	   viðkomandi,	   innri	  

styrk,	   fyrri	   lífsreynslu,	   bakgrunni	   fjölskyldu,	   upplifunum	   í	   kjölfar	   búferlaflutninga	   og	  

hvernig	   móttöku	   þau	   fá	   í	   móttökuríki.	   Móttökuríkið	   þarf	   að	   stuðla	   að	   þjónustu	   og	  

úrræðum	   til	   flóttabarna	   sem	   samræmist	   ólíkum	   þörfum	   þeirra	   sökum	   áhrifa	   sem	  

flóttinn	  hefur	  haft	  á	   líf	  þeirra	  og	  aðstæður.	  Ríkisvaldið	  ber	  ábyrgð	  á	  því	  að	  byggja	  upp	  

fjölmenningarlegt	  samfélag	  sem	  stuðlar	  að	  virðingu	  við	  flóttabörn	  og	  veitir	  þeim	  aðstoð	  

til	  jafns	  við	  önnur	  börn.	  Samkvæmt	  áherslum	  hinna	  ýmsu	  ríkja	  þarf	  að	  horfa	  á	  flóttabörn	  

sem	   börn	   og	   réttindi	   þeirra	   þurfa	   að	   miðast	   við	   áherslur	   Barnasáttmála	   Sameinuðu	  

þjóðanna.	  Nærumhverfi	  flóttabarna,	  sem	  og	  stofnanir	  sem	  veita	  þeim	  stuðning,	  eiga	  að	  

byggja	  upp	  getu	  og	  styrk	  einstaklinganna	  til	  að	  ráða	  við	  nýjar	  og	  flóknar	  aðstæður.	  Þeir	  

þættir	   í	   umhverfi	   flóttabarna	   sem	   þekking	   og	   fræði	   um	   flóttabörn	   telja	   að	   skapi	  

grundvöll	  fyrir	  aðlögun	  þeirra	  eru	  fjölskyldan,	  skólakerfið,	  félagsleg	  þátttaka	  og	  virkni	  og	  

félagslegur	   stuðningur.	   Tengsl	   milli	   þessara	   þátta	   þurfa	   að	   byggjast	   á	   grundvelli	  

samvinnu.	  Umhverfi	   flóttabarna	  þarf	   að	   stuðla	   að	   jákvæðum	  viðhorfum	   til	   þeirra	   sem	  

bætir	  vellíðan	  og	  lífsgæði	  flóttabarna	  og	  styrkir	  þau	  félagslega	  og	  tilfinningalega.	  	  

Formáli	  

Þessi	  ritgerð	  er	  skrifuð	  á	  vorönn	  2015	  og	  er	  12	  (ETCS)	  eininga	  lokaverkefni	  til	  BA-‐prófs	  í	  

félagsráðgjöf	  við	  Háskóla	  Íslands.	  Áhuginn	  á	  efninu	  kviknaði	  sökum	  reynslu	  minnar	  af	  því	  

að	   koma	   til	   Íslands	   sem	   flóttabarn	   og	   er	   félagsleg	   aðlögun	   flóttabarna	   mér	   afar	  

hugleikin.	   Markmið	   mitt	   er	   að	   varpa	   ljósi	   á	   stöðu	   flóttabarna	   og	   hvernig	   best	   sé	   að	  

stuðla	   að	   aðlögun	   þeirra	   í	   íslensku	   samfélagi.	   Leiðbeinandinn	   minn	   er	   Guðbjörg	  

Ottósdóttir	   og	   vil	   ég	   færa	   henni	  mínar	   bestu	   þakkir	   fyrir	   góða	   leiðsögn.	   Einnig	   vil	   ég	  

þakka	   Hugrúnu	   Hrönn	   Kristjánsdóttur	   fyrir	   vandaðan	   yfirlestur	   og	   góðar	   ábendingar.	  

Kærastanum	  mínum	  Hólmsteini	  Össuri	  Kristjánssyni	  vil	  ég	  þakka	  fyrir	  þann	  stuðning	  sem	  

hann	   hefur	   veitt	  mér	   og	   syni	  mínum	  Baltasar	  Össuri	  Hólmsteinssyni	   fyrir	   að	   vera	  mín	  

helsta	  hvatning	  í	  gegnum	  þetta	  ferli.	  

Inngangur	  
Fjöldi	  flóttafólks	  hefur	  farið	  ört	  vaxandi.	  Áætlaður	  fjöldi	  flóttafólks	   í	  heiminum	  í	  dag	  er	  

um	  það	  bil	  16,7	  milljónir,	  1,1	  milljón	  hælisleitenda	  og	  33,3	  milljónir	  manna	  á	  vergangi	  í	  

eigin	   landi	   (Rauði	   kross	   Íslands,	   e.d-‐a).	   Allt	   að	   helmingur	   flóttafólks	   í	   heiminum	   er	  

flóttabörn.	  Sum	  þessara	  barna	  hafa	  fengið	  skilgreiningu	  flóttamanns	  eins	  og	  hún	  kemur	  

fram	   í	   flóttamannasamningi	   Sameinuðu	   þjóðanna,	   önnur	   eru	   ríkisfangslaus,	   á	   flótta	  

innan	  eigin	  ríkis	  eða	  börn	  sem	  eru	  hælisleitendur.	  Einnig	  eru	  sum	  flóttabörn	  ekki	  í	  fylgd	  

með	  fullorðnum	  einstaklingum	  (Flóttamannastofnun	  Sameinuðu	  þjóðanna,	  e.d-‐a).	  Þarfir	  

þessara	  barna	  eru	  ólíkar	  og	  það	  er	  mikil	  áskorun	  fyrir	  hinar	  ýmsu	  fagstéttir,	  sem	  vinna	  að	  

málum	  þessara	  barna,	  að	  bregðast	  við	  og	  veita	  flóttabörnum	  vernd	  og	  öryggi	  í	  samræmi	  

við	   kröfur	   Barnasáttmála	   Sameinuðu	   þjóðanna,	   en	   hann	   tók	   gildi	   í	   september	   1990	  

(Barnasáttmáli	  Sameinuðu	  þjóðanna,	  e.d.).	  	  

Ísland	   hefur	   tekið	   á	  móti	   flóttafólki	   allt	   frá	   árinu	   1956	   þegar	   landið	   varð	   aðili	   að	  

flóttamannasamningi	  Sameinuðu	  þjóðanna.	  Frá	  þeim	  tíma,	  og	  fram	  til	  ársins	  2012,	  hefur	  

íslenska	   ríkið	   samtals	   tekið	   á	   móti	   525	   flóttamönnum	   (Rauði	   kross	   Íslands,	   e.d-‐b;	  

Velferðarráðuneytið,	  e.d-‐a).	  Stór	  hluti	  þessa	  hóps	  er	  kvótaflóttamenn	  og	  er	  meiri	  hluti	  

þeirra	   barnafjölskyldur	   (Kristín	   E.	   Harðardóttir,	   Heiður	   H.	   Jónsdóttir	   og	   Friðrik	   H.	  

Jónsson,	  2005).	  Hvorki	  liggja	  fyrir	  opinberar	  tölur	  um	  fjölda	  flóttabarna	  á	  Íslandi	  né	  um	  

þann	  fjölda	  hælisleitendabarna	  sem	  fengið	  hafa	  hæli	  hér	  á	  landi,	  hvort	  sem	  þau	  komu	  í	  

fylgd	  með	  fullorðnum	  eða	  voru	  fylgdarlaus.	  	  

Rannsóknir	   á	   flóttabörnum	   sýna	   að	   töluverð	   áskorun	   fylgir	   því	   fyrir	   flóttabörn	   að	  

setjast	  að	  í	  nýju	  landi	  og	  að	  þau	  hafa	  mikla	  þörf	  fyrir	  stuðning	  í	  aðlögunarferlinu	  (Fazel,	  

Reed,	  Panter-‐Brick	  og	  Stein,	  2012;	  Kley,	  2011;	  George,	  2012;	  McBrien,	  2005;	  Hek,	  2005).	  

Fáar	   rannsóknir	   hafa	   verið	   gerðar	   á	   flóttabörnum	   á	   Íslandi	   en	   þó	   ber	   að	   nefna	   þrjár	  

rannsóknir	  sem	  hafa	  látið	  sig	  mál	  flóttabarna	  varða.	  Guðbjörg	  Ottósdóttir	  og	  Helena	  N.	  

Wolimbwa	  (2011)	  rannsökuðu	  flóttabörn	  á	  Íslandi	  og	  skoðuðu	  sérstaklega	  viðhorf	  þeirra	  

og	   reynslu.	  Einnig	  var	   rannsókn	  unnin	  á	  vegum	  Félagsvísindastofnunar	  Háskóla	   Íslands	  

fyrir	   Flóttamannaráð	   Íslands	   sem	   kannaði	   reynslu	   og	   viðhorf	   flóttamanna	   á	   Íslandi	   en	  

örlítill	   hluti	   þátttakenda	   var	   börn	   og	   unglingar	   (Kristín	   E.	   Harðardóttir,	   Heiður	   H.	  

Jónsdóttir	   og	   Friðrik	   H.	   Jónsson,	   2005).	   Jafnframt	   má	   nefna	   rannsókn	   á	   félagslegum	  

aðstæðum	   pólskra	   barnafjölskyldna	   á	   Íslandi,	   sú	   rannsókn	   tók	   þó	   einungis	   mið	   af	  

viðhorfum	   og	   reynslu	   foreldranna	   (Hilma	   Hólmfríður	   Sigurðardóttir,	   Ásta	  

Guðmundsdóttir	   og	   Ásdís	   A.	   Arnalds,	   2011).	   Fjölmargar	   rannsóknir	   hafa	   verið	   gerðar	  

erlendis	   um	   flóttabörn	   og	   félagslega	   aðlögun	   þeirra	   og	   margar	   fræðigreinar	   verið	  

skrifaðar.	   Þar	   má	   nefna	   Watter	   (2008)	   og	   Rutter	   (2003),	   auk	   fleiri	   rannsókna	   og	  

fræðigreina	   (Jarkman	   Björn,	   2013;	   Fazel	   o.fl.,	   2012;	   Kley,	   2011;	   Yohani,	   2010;	   Bond,	  

Giddens,	   Cosentino,	   Cook,	   Hoban,	   Haynes,	   Scaffidi,	   Dimovski,	   Cini	   og	   Glover,	   2007;	  

McBrien,	  2005;	  Pine	  og	  Drachman,	  2005;	  Hek,	  2005).	  Flestar	  erlendar	  rannsóknir	   fjalla	  

þó	   aðallega	   um	   hælisleitendabörn	   og	   þau	   áhrif	   sem	   áföll	   hafa	   haft	   á	   líðan	   þeirra,	   en	  

færri	   um	   börn	   sem	   hafa	   fengið	   stöðu	   sem	   flóttabörn	   og/eða	   eru	   með	   ríkisfang	   þess	  

lands	  sem	  þau	  hafa	  sest	  að	  í	  (Guðbjörg	  Ottósdóttir	  og	  Helena	  N.	  Wolimbwa,	  2011).	  	  

	  Markmiðið	   með	   þessari	   ritgerð	   er	   að	   skoða	   þá	   þætti	   sem	   skipta	   máli	   fyrir	  

árangursríka,	   gagnkvæma	   aðlögun	   flóttabarna,	   með	   tilliti	   til	   velferðarþjónustu,	  

skólakerfis,	   nærumhverfis,	   fjölskyldu	   og	   einstaklingsbundinna	   þátta.	   Rannsóknar-‐

spurningin	  er	  eftirfarandi:	  Hvaða	  þættir	  stuðla	  að	  árangursríkri	  aðlögun	  flóttabarna?	  Til	  

að	   leita	   svara	   við	   henni	   verður	   notast	   við	   fræðilegar	   heimildir	   og	   fyrri	   rannsóknir	   á	  

málefnum	  tengdum	  flóttabörnum	  og	  félagslegri	  aðlögun	  þeirra.	  

Ritgerðinni	   er	   skipt	   í	   fjóra	   kafla.	   Í	   fyrsta	   kafla	   verður	   farið	   yfir	   helstu	   hugtök	   og	  

skilgreiningar	   sem	   varða	   flóttafólk,	   flóttabörn,	   hælisleitendur	   og	   félagslega	   aðlögun.	   Í	  

öðrum	   kafla	   verður	   fjallað	   um	   áhrif	   flóttans	   og	   fólksflutninga	   á	   líðan,	   sjálfsmynd	   og	  

fjölskyldutengsl.	   Í	   þriðja	   kafla	   verður	   fjallað	   um	  móttöku	   ríkja	   á	   flóttabörnum,	   hvaða	  

áherslur	  má	   sjá	   erlendis	   í	   móttöku	   og	   stuðningi	   og	   hvernig	   Ísland	   hefur	   tekið	   á	  móti	  

flóttafólki.	   Í	   sama	  kafla	   verða	  einnig	   skoðaðar	  þær	   leiðir	   og	   stefnur	   sem	   íslenska	   ríkið	  

hefur	   lagt	   til	   grundvallar	   fyrir	   aðlögun	   flóttabarna.	   Fjórði	   kafli	   fjallar	   um	   flóttabörn	  og	  

félagslega	  aðlögun.	  Þá	  verða	  skoðaðir	  þeir	  þættir	  sem	  skipta	  mestu	  máli	  til	  að	  stuðla	  að	  

jákvæðri	   félagslegri	   aðlögun	   flóttabarna.	   Fjórða	   kafla	   er	   skipt	   upp	   eftir	   þessum	  helstu	  

þáttum	   en	   þeir	   eru	   fjölskyldan,	   skólakerfið,	   tungumálakunnátta,	   félagsleg	   virkni	   og	  

þátttaka	  flóttabarna	  og	  félagslegur	  stuðningur	  til	  þeirra.	   Í	  sama	  kafla	  verður	  fjallað	  um	  

hlutverk	   félagsráðgjafans	   við	   að	   veita	   flóttabörnum	   stuðning.	   Í	   lokin	   verða	   helstu	  

niðurstöður	  og	  umræður	  dregnar	  saman.	  

1	  Hugtök	  og	  skilgreiningar	  
Hér	   verða	   helstu	   hugtök	   skilgreind	   sem	   skipta	  máli	   varðandi	   flóttabörn	   og	   félagslega	  

aðlögun.	   Við	   skilgreiningar	   á	   hugtökum	   verður	  meðal	   annars	   stuðst	   við	   skilgreiningar	  

Flóttamannastofnunar	   Sameinuðu	   þjóðanna	   (UNHCR).	   Reynt	   verður	   að	   varpa	   ljósi	   á	  

merkingu	  hugtakanna	  til	  þess	  að	  auka	  skilning	  við	  lestur	  ritgerðarinnar.	  	  

1.1 Flóttamenn	  

Flóttamenn	   (e.	   refugees)	   eru	   skilgreindir	   á	   eftirfarandi	   hátt	   samkvæmt	   lögum	   um	  

útlendinga	  nr.	  96/2002,	  en	  lögin	  eru	  byggð	  á	  flóttamannasamningi	  Sameinuðu	  þjóðanna	  

(UNHCR)	  á	  réttarstöðu	  flóttamanna:	  

Flóttamaður	   samkvæmt	   lögum	   þessum	   telst	   vera	   útlendingur	   sem	   er	   utan	  
heimalands	   síns	   af	   ástæðuríkum	   ótta	   við	   að	   vera	   ofsóttur	   vegna	   kynþáttar,	  
trúarbragða,	  þjóðernis,	  aðildar	  að	  tilteknum	  þjóðfélagshópi	  eða	  vegna	  stjórnmála-‐
skoðana	  og	  getur	  ekki,	  eða	  vill	  ekki,	  vegna	  slíks	  ótta	  færa	  sér	  í	  nyt	  vernd	  þess	  lands;	  
eða	   sá	   sem	   er	   ríkisfangslaus	   og	   er	   utan	   þess	   lands	   þar	   sem	   hann	   áður	   hafði	  
reglulegt	  aðsetur	  vegna	  slíkra	  atburða	  og	  getur	  ekki,	  eða	  vill	  ekki,	  vegna	  slíks	  ótta	  
hverfa	  aftur	  þangað,	  sbr.	  A-‐lið	  1.	  gr.	  alþjóðasamnings	  um	  stöðu	  flóttamanna	  frá	  28.	  
júlí	   1951	   og	   viðauka	   við	   samninginn	   frá	   31.	   janúar	   1967	   (Lög	   um	   útlendinga	   nr.	  
96/2002,	  bls.	  16).	  

Ríki	   sem	   eru	   aðilar	   að	   flóttamannasamningi	   Sameinuðu	   þjóðanna	   eru	   bundin	   þeirri	  

skyldu	   að	   taka	   á	   móti	   flóttafólki	   sem	   hefur	   orðið	   fyrir	   ofsóknum	   í	   heimaríki	   sínu,	   ef	  

ríkisstjórn	  í	  ríki	  viðkomandi	  einstaklinga	  vill	  ekki,	  eða	  getur	  ekki,	  veitt	  þeim	  nauðsynlega	  

vernd	   fyrir	   ofsóknum.	   Samkvæmt	   skilgreiningu	   Flóttamannastofnunar	   Sameinuðu	  

þjóðanna	  verður	  einstaklingurinn	  að	  vera	  staddur	  utan	  þess	  lands	  sem	  hann	  flúði	  frá	  og	  

verður	   hann	   að	   uppfylla	   ofangreind	   skilyrði	   til	   að	   eiga	   rétt	   á	   vernd	   og	   fá	   stöðu	   sem	  

flóttamaður	   samkvæmt	   lagalegri	   skilgreiningu	   Flóttamannastofnunar	   (Rauði	   kross	  

Íslands,	  e.d-‐b).	  Meiri	  hluti	  þeirra	  flóttamanna	  sem	  eru	  í	  heiminum	  í	  dag	  er	  þó	  flóttamenn	  

sem	   eru	   á	   flótta	   innan	   ríkja	   og	   stór	   hluti	   þeirra	   er	   konur	   og	   börn.	   Ekki	   fá	   allir	   þeir	  

flóttamenn	   sem	   eru	   utan	   ríkis	   stöðu	   flóttamanns	   samkvæmt	   skilgreiningu	  

Flóttamannastofnunar	  Sameinuðu	  þjóðanna	  (Watters,	  2008).	  	  

1.2 Kvótaflóttamenn	  

Kvótaflóttamenn	   (e.	   quouta	   refugees)	   eru	   flóttamenn	   sem	   hafa	   fengið	   stöðu	  

flóttamanns	  samkvæmt	  skilgreiningu	  Flóttamannastofnunar	  Sameinuðu	  þjóðanna.	  Ólíkt	  

einstaklingum	   sem	   sækja	   um	   hæli	   í	   móttökuríki	   hefur	   þeim	   verið	   sérstaklega	   boðin	  

landvist	  af	  móttökuríki	  í	  samráði	  við	  Flóttamannastofnun	  Sameinuðu	  þjóðanna,	  áður	  en	  

þeir	  flytjast	  búferlum.	  Þeirra	  staða	  er	  ólík	  stöðu	  þeirra	  einstaklinga	  sem	  sækja	  um	  hæli	  í	  

móttökuríki,	   einkum	   vegna	   þess	   að	   öryggi	   þeirra	   er	   tryggt	   við	   komuna	   til	  

móttökuríkisins.	  Móttökuríki	  sem	  er	  aðili	  að	  flóttamannasamningi	  Sameinuðu	  þjóðanna	  

í	  samráði	  við	  Flóttamannastofnun	  Sameinuðu	  þjóðanna	  ákveður	  hvaða	  hópi	  skuli	  veita	  

vernd.	   Íslenska	  ríkið	  hefur	   frá	  árinu	  1956	  aðallega	  tekið	  á	  móti	  kvótaflóttamönnum	  og	  

veitt	   þeim	   vernd	   og	   landvist.	   Hingað	   hafa	   komið	   hópar	   kvótaflóttamanna	   frá	  

mismunandi	  landsvæðum	  í	  gegnum	  tíðina,	  á	  tímabilinu	  1956	  til	  2014.	  Kvótaflóttamenn	  

njóta	  ákveðinna	  réttinda,	  verndar	  og	  þjónustu,	  svo	  sem	  fjárhags-‐	  og	  húsnæðisaðstoðar,	  

heilbrigðisþjónustu,	  aðgangs	  að	  skólakerfi,	  íslenskukennslu,	  túlkaþjónustu	  og	  aðstoð	  við	  

atvinnuleit	   í	   eitt	   ár	   eftir	   komu	   til	   landsins	   (Mannréttindaskrifstofa	   Íslands,	   e.d;	   Rauði	  

kross	  Íslands,	  e.d-‐c).	  	  

1.3 Hælisleitendur	  

Hælisleitendur	   (e.	  asylum	  seekers)	  eru	  einstaklingar	  sem	  eru	  staddir	  utan	  lands	  síns	  og	  

leitast	   eftir	   því	   að	   fá	   stöðu	   sína	   sem	   flóttamenn	   viðurkennda	   í	   því	   ríki	   sem	   þeir	   eru	  

staddir	   í.	   Þeir	   koma	   til	   ríkis	   á	  eigin	   vegum	  vegna	  ofsókna,	  eða	  annarra	  aðstæðna	   sem	  

stofna	  lífi	  þeirra	  í	  hættu,	  og	  sækja	  um	  hæli	  í	  því	  landi.	  Móttökuríkið	  ákveður	  hvort	  veita	  

skuli	   hælisleitendum	   vernd	   á	   grundvelli	   skilyrða	   flóttamannasamnings	   Sameinuðu	  

þjóðanna	  (Flóttamannastofnun	  Sameinuðu	  þjóðanna,	  e.d-‐b).	  Ólíkt	  kvótaflóttafólki	  þurfa	  

hælis-‐leitendur	   að	   ganga	   í	   gegnum	   stranga	   málsmeðferð	   sem	   getur	   tekið	   allt	   frá	  

nokkrum	   vikum	   til	   jafnvel	   nokkurra	   ára,	   og	   á	   meðan	   eru	   lagaleg	   réttindi	   þeirra	   í	  

móttökuríkinu	  verulega	  skert	  (Mannréttindaskrifstofa	  Íslands	  e.d.).	  

Einungis	   lítill	   hluti	   hælisleitenda	   fær	   umsókn	   sína	   samþykkta	   víðast	   hvar	   á	  

Vesturlöndum	   (Watters,	   2008).	   Á	   Íslandi	   sér	   Útlendingastofnun	   um	  mat	   og	   afgreiðslu	  

hælisumsókna	  og	  samþykkir	  þær	  eða	  synjar	  þeim.	  Ef	  hælisumsókn	  hefur	  verið	  samþykkt	  

fá	   hælisleitendur	   stöðu	   flóttamanns	   samkvæmt	   skilgreiningu	   Flóttamannastofnunar	  

Sameinuðu	   þjóðanna	   og	   dvalarleyfi	   í	   fjögur	   ár	   í	   senn	   (Mannréttindaskrifstofa	   Íslands	  

e.d.).	   Flestir	   hælisleitendur	   sem	   koma	   til	   Íslands	   og	   fá	   dvalarleyfi	   fá	   það	   hins	   vegar	   á	  

grundvelli	   mannúðarsjónarmiða	   frekar	   en	   á	   forsendum	   skilgreininga	  

Flóttamannastofnunar	  Sameinuðu	  þjóðanna	  (Unnur	  Dís	  Skaptadóttir,	  Guðný	  Björk	  Eydal	  

og	  Hilma	  H.	  Sigurðardóttir,	  2013).	  

1.4 Flóttabörn	  
Í	  vestrænum	  samfélögum	  eru	  flóttabörn	  (e.	  refugee	  children)	  skilgreind	  sem	  börn	  undir	  

18	  ára	  aldri	  sem	  eru	  á	  flótta	  frá	  heimili	  sínu,	  og	  skiptir	  þá	  ekki	  máli	  hvort	  þau	  hafa	  fengið	  

skilgreiningu	  Flóttamannastofnunar	  Sameinuðu	  þjóðanna	  eða	  ekki	  (Flóttamannastofnun	  

Sameinuðu	   þjóðanna,	   e.d-‐a).	   Aldursskilgreiningin	   er	   byggð	   á	   hugmyndum	   vestrænna	  

þjóða	   um	   skilin	   milli	   barnæsku	   og	   fullorðinsára	   og	   gildir	   jafnvel	   þótt	   hugmyndir	  

upprunalands	  barnanna	  um	  barnæskuna	  geti	  verið	  hugmyndafræðilega	  og	  menningar-‐

lega	   frábrugðnar	   (Watters,	   2008).	   Sum	   þessara	   barna	   hafa	   fengið	   stöðu	   sína	   sem	  

flóttamenn	  viðurkennda,	  önnur	  eru	  án	  ríkisfangs,	  sum	  eru	  á	  flótta	  innan	  ríkis	  og	  einnig	  

teljast	   með	   þau	   börn	   sem	   hafa	   snúið	   aftur	   til	   heimalands	   síns	   eftir	   að	   hafa	   verið	  

flóttamenn	   samkvæmt	   skilgreiningu	   Flóttamannastofnunar	   Sameinuðu	   þjóðanna	  

(Flóttamannastofnun	   Sameinuðu	   þjóðanna,	   e.d-‐a).	   Flóttabörn	   geta	   bæði	   verið	   hælis-‐

leitendur	   í	   fylgd	   með	   fullorðnum	   eða	   fylgdarlaus	   (e.	   unaccompanied	   asylum	   seeking	  

children).	   Samkvæmt	   skilgreiningu	   Flóttamannastofnunar	   Sameinuðu	   þjóðanna	   eru	  

börn	  án	  fylgdarmanns	  börn	  sem	  eru	  undir	  18	  ára	  aldri	  og	  eru	  aðskilin	  frá	  forsjáraðila,	  svo	  

sem	  foreldrum,	  ættingjum	  eða	  öðrum	  forsjáraðilum	  (Watters,	  2008).	  	  

Rétt	  eins	  og	  fullorðið	  flóttafólk	  hafa	  flóttabörn	  upplifað	  ýmsar	  hættur	   í	  heimalandi	  

sínu.	  Þau	  hafa	  orðið	  fyrir	  ofsóknum,	  upplifað	  stríð,	  orðið	  vitni	  að/eða	  upplifað	  ofbeldi,	  

neyðst	  til	  að	  flýja	  og	  yfirgefa	  heimili	  sitt	  og	  auk	  þess	  hafa	  mörg	  flóttabörn	  eytt	  löngum	  

tíma	   í	   flóttamannabúðum	  áður	   en	  þau	   koma	   til	  móttökuríkis	   (Kley,	   2011).	   Samkvæmt	  

Flóttamannastofnun	  Sameinuðu	  þjóðanna	  er	  talið	  að	  um	  helmingur	  þeirra	  17.1	  milljónar	  

flóttamanna,	   sem	   Flóttamannastofnun	   sinnir	   í	   dag,	   séu	   börn	   (Flóttamannastofnun	  

Sameinuðu	  þjóðanna,	  e.d-‐c).	  Þessi	   tala	  yrði	  þó	  mun	  hærri	  ef	   talin	  væru	  með	  þau	  börn	  

sem	  ekki	  fá	  náð	  hjá	  Flóttamannastofnun	  Sameinuðu	  þjóðanna	  og	  fá	  þar	  af	  leiðandi	  ekki	  

skilgreiningu	  sem	  flóttamenn,	  eins	  og	  til	  dæmis	  börn	  á	  flótta	  innan	  eigin	  ríkis.	  Talið	  er	  að	  

flest	  flóttabörn	  leiti	  hælis	  í	  fátækari	  ríkjum	  heims	  og	  ríkjum	  nær	  heimalandi	  sínu	  þar	  sem	  

þau	   hafa	  mun	  minni	  möguleika	   en	   fullorðnir	   til	   þess	   að	   ferðast	   til	   fjarlægari	   og	   ríkari	  

landa	  vegna	  lítilla	  fjárráða	  og	  sökum	  félagslegrar	  stöðu	  sinnar	  sem	  börn	  (Watters,	  2008).	  	  

1.5 Aðlögun	  
Aðlögun	  er	   hugtak	   sem	   tekið	   hefur	   ýmsum	  breytingum	   í	   gegnum	   tíðina	   í	   fræðum	  um	  

fólksflutninga	  (e.	  migration	  studies).	  Aðlögun	  er	  skilgreind	  sem	  persónulegt	  og	  félagslegt	  

ferli	  sem	  einstaklingar	  ganga	   í	  gegnum	  þegar	  þeir	  setjast	  að	   í	  því	  móttökuríki	  sem	  þeir	  

hafa	   flust	  búferlum	  til.	  Aðlögun	   lýsir	  þeim	  breytingum	  sem	  einstaklingar	  upplifa	  þegar	  

þeir	  dvelja	  í	  nýju	  samfélagi	  til	  lengri	  tíma	  (Vieru,	  2013;	  King	  og	  Skeldon,	  2010).	  Það	  ferli	  

sem	   aðlögun	   er	   mótast	   af	   mörgum	   samverkandi	   þáttum.	   Það	   hvernig	   einstaklingur	  

aðlagast	  nýju	   samfélagi	   fer	  meðal	   annars	  eftir	   aldri	   viðkomandi,	   innri	   styrk,	  bakgrunni	  

fjölskyldu,	   fyrri	   lífsreynslu,	   upplifunum	   í	   nýju	   landi	   og	   hvernig	   móttökur	   hann	   fær	   í	  

móttökuríki	   (King	  og	  Skeldon,	  2010;	  McBrien,	  2005).	   Í	   fræðilegri	  umræðu	  um	  aðlögun	  

flóttamanna	  og	  innflytjenda	  hefur	  í	  gegnum	  tíðina	  verið	  notast	  við	  fjögur	  mismundandi	  

hugtök.	   Samkvæmt	   fræðunum	   eru	   þau	   samþætting	   (e.	   integration),	   samlögun	   (e.	  

assimilation),	  aðskilnaður	  (e.	  separation)	  og	  einangrun	  (e.	  isolation).	  Í	  nútímafræðum	  er	  

aðallega	   notast	   við	   skilgreininguna	   um	   samþættingu	   þegar	   átt	   er	   við	   aðlögun.	   Þá	   er	  

vísað	   til	   stefnu	   margra	   vestrænna	   ríkja	   í	   móttöku	   innflytjenda	   og	   flóttamanna	   sem	  

byggist	  á	  gagnkvæmri	  aðlögun	  (Vieru,	  2013;	  King	  og	  Skeldon,	  2010;	  Berry,	  2005).	  

1.5.1 Samþætting	  

Samþætting	  (e.	  intergration)	  er	  skilgreind	  sem	  gagnkvæm	  aðlögun.	  Gagnkvæm	  aðlögun	  

á	  sér	  stað	  þegar	   innflytjendur	   leitast	  við	  að	  tileinka	  sér	  menningarlegan	  og	  félagslegan	  

lífsstíl	  og	  hefðir	  nýja	  landsins	  á	  sama	  tíma	  og	  þeir	  halda	  í	  hefðir	  og	  gildi	  síns	  heimalands.	  

Í	   því	   felst	   að	   halda	   í	   eigið	   tungumál	   ásamt	   því	   að	   tileinka	   sér	   nýtt	   tungumál	   (King	   og	  

Skeldon,	  2010;	  Berry,	  2005).	  Jafnframt	  snýst	  gagnkvæm	  aðlögun	  um	  kröfu	  samfélaga	  og	  

stjórnsýslu	  um	  að	   laga	   sig	   að	  mismundandi	   hópum	   innflytjenda	  og	  þarfa	  þeirra	  og	   að	  

skapa	   sér	   stefnu	   sem	   einkennist	   af	   virðingu	   fyrir	   ólíkum	   þörfum	   og	   gildum	   í	  

fjölmenningarsamfélagi	  (Rauði	  kross	   Íslands,	  2006;	  Vieru,	  2013).	  Flest	  ríki	  á	  vesturhveli	  

jarðar	   hafa	   tileinkað	   sér	   samþættingarstefnu	   þegar	   kemur	   að	   hugmyndafræði	   um	  

innflytjendur	  og	  aðgerðir	  (Vieru,	  2013).	  

1.5.2 Samlögun	  	  

Samlögun	   (e.	  assimilation)	  er	  það	  kallað	  þegar	  þjóðarminnihlutar	  og	   innflytjendur	  taka	  

upp	   menningu	   og	   tungumál	   hins	   nýja	   lands	   á	   sama	   tíma	   og	   þeir	   segja	   skilið	   við	  

menningu	  og	  tungumál	  heimalandsins.	  Samkvæmt	  skilgreiningu	  þessa	  hugtaks	  eru	  þeir	  

innflytjendur,	  sem	  fara	  þessa	  leið,	  skilgreindir	  út	  frá	  sínu	  nýja	  samfélagi	  og	  þjóðerni.	  Til	  

að	   falla	   inn	   í	  hóp	  nýja	   samfélagsins	  eru	  hin	  upprunalegu	  einkenni	  þurrkuð	  út	   (King	  og	  

Skeldon,	  2010;	  Berry,	  2005).	  

1.5.3 Aðskilnaður	  	  
Aðskilnaður	   (e.	   separation)	  er	  þegar	  aðlögun	  á	   sér	  ekki	   stað	  og	   innfluttir	  einstaklingar	  

eru	  undirokaður	  hópur	  meirihlutans.	  Einstaklingar	  með	  sama	  uppruna	  halda	  sig	  saman,	  

viðhalda	  menningu	  upprunalandsins,	  læra	  ekki	  nýja	  tungumálið	  og	  hafna	  menningu	  nýja	  

samfélagsins	  (Vieru,	  2013;	  Berry,	  2005).	  	  

1.5.4 Einangrun	  
Einangrun	   (e.	   isolation)	  er	   fjórða	  hugtakið	  um	  aðlögun	  sem	  felur	   í	   sér	  að	  einstaklingur	  

myndar	   engin	   tengsl	   við	   nýja	  menningu	   og	   aðlögun	   á	   sér	   ekki	   stað.	   Ennfremur	  missir	  

hann	   tengsl	   við	   menningu	   og	   menningareinkenni	   heimalandsins.	   Sumir	   hópar	  

innflytjenda	  fara	  þessa	   leið	  og	  mótast	  það	  af	  ýmsum	  þáttum,	  eins	  og	  til	  dæmis	  stefnu	  

móttökuríkja,	  úrræða	  sem	  þeim	  standa	  til	  boða	  til	  félagslegrar	  þátttöku	  og	  réttinda,	  sem	  

og	  persónulegra	  þátta	  (Vieru,	  2013;	  Berry,	  2005).	  

	  

Í	  þessari	  ritgerð	  verður	  eingöngu	  stuðst	  við	  hugtakið	  samþættingu.	  Þegar	  fjallað	  er	  um	  

flóttabörn	   og	   aðlögun	   er	   því	   verið	   að	   vísa	   í	   samþættingu	   eða	   öðru	   nafni	   gagnkvæma	  

aðlögun.	  Samþætting	  felur	  í	  sér	  að	  skoða	  verður	  hvernig	  einstaklingur	  og	  samfélag	  hafa	  

áhrif	   hvort	   á	   annað	   í	   aðlögunarferlinu.	   Samspil	   ýmissa	   þátta	   í	   umhverfi	   einstaklinga	  

hefur	   áhrif	   sem	   og	   lög	   og	   stefnur	  móttökuríkjanna	   sem	   um	   ræðir.	   Í	   framhaldi	   verður	  

einnig	   fjallað	   um	   þá	   þætti	   í	   lífi	   flóttabarna	   og	   fjölskyldna	   þeirra	   sem	   skipta	   máli	   í	  

flutningsferlinu	  og	  hafa	  áhrif	  á	  aðlögunarferli	  þeirra.	  

2 Áhrif	  fólksflutninga	  á	  flóttabörn	  
Fólksflutningar	   (e.	   migration)	   hafa	   áhrif	   á	   hvernig	   innflytjendabörn	   aðlagast	   nýjum	  

aðstæðum	  og	  þekking	  á	  áhrifum	  þeirra	  á	  líðan	  og	  stöðu	  einstaklinga	  er	  því	  mikilvæg	  til	  

að	  móttökuríki	  geti	  veitt	  innflytjendabörnum	  viðeigandi	  stuðning	  og	  úrræði.	  Í	  fræðilegri	  

umræðu	  um	  fólksflutninga	  og	  innflytjendur	  er	  oft	  talað	  um	  „þrýsti-‐	  og	  hvetjandi“	  þætti	  

(e.	  push	  and	  pull)	  sem	  verða	  til	  þess	  að	  einstaklingar	  yfirgefa	  heimaland	  sitt	  og	  setjast	  að	  

í	  nýju	  landi	  (Watters,	  2008).	  	  

	  Hvetjandi	   þættir	   (e.	   pull	   factors)	   eru	   þættir	   sem	   eru	   til	   staðar	   í	  móttökuríki	   sem	  

hvetja	   fólk	   til	   þess	   að	   flytjast	   búferlum.	   Þeir	   eru	   til	   dæmis	   betri	   lífsskilyrði,	   félagsleg	  

réttindi	   og	   velferðaröryggi,	   atvinnumöguleikar,	   fjölskyldumeðlimir,	   etnísk	   samfélög	   í	  

móttökuríki	  og	  mannréttindi.	  Þrýstiþættir	  (e.	  push	  factors)	  eru	  þættir	  sem	  eru	  til	  staðar	  í	  

heimalandi	  sem	  hafa	  þau	  áhrif	  að	  fólk	  ákveður	  að	  flytjast	  í	  burtu	  í	  leit	  að	  betri	  lífskjörum	  

annars	   staðar.	   Þeir	   þættir	   eru	   til	   dæmis	   atvinnuleysi,	   viðvarandi	   bág	   lífskjör,	  

réttindaleysi,	   velferð	   og	   þættir	   eins	   og	   stríð	   og	   náttúruhamfarir	   sem	   stofna	   lífi	  

einstaklinga	   í	  hættu.	  Einstaklingar	  meta	  kosti	  og	  galla	  við	  heimaland	  sitt,	  og	  aðstæður	  

þar,	  sem	  hefur	  síðan	  áhrif	  á	  ákvörðun	  um	  að	  flytjast	  í	  burtu	  frá	  heimalandinu	  (Acevedo-‐

Garcia,	  Sanchez-‐Vaznaugh,	  Viruell-‐Fuentes	  og	  Almeida,	  2012).	  Þegar	  flóttafólk	  neyðist	  til	  

þess	   að	   flytja	   vegna	   ógnandi	   þátta	   og	   ótta	   um	   líf	   sitt	   hefur	   það	   oft	   lítið	   svigrúm	   til	  

ákvarðanatöku	  þegar	  kemur	  að	  því	  að	  flýja	  heimalandið.	  Eins	  hefur	  það	  lítið	  ráðrúm	  til	  

að	  ákveða	  í	  hvaða	  landi	  það	  mun	  setjast	  að	  í	  (Parkins,	  2010).	  	  

Við	  búferlaflutninga	  upplifa	   innflytjendabörn	  og	  flóttabörn	  að	  mörgu	  leyti	  svipaðar	  

áskoranir.	  Báðir	  þessir	  hópar	  barna	  verða	  fyrir	  áhrifaríkum	  breytingum	  á	  eigin	  lífi.	  Krafa	  

er	  gerð	  á	  börnin	  um	  að	  aðlagast	  nýju	  samfélagi	  og	  börn	  hafa	  í	  ríkum	  mæli	  þörf	  fyrir	  að	  

upplifa	   sig	   sem	   hluta	   af	   hópi	   barna	   í	   sínu	   nýja	   umhverfi.	   Nýtt	   tungumál,	   menningar-‐

mismunur,	  fjölskyldubreytingar	  og	  ný	  hlutverk	  innan	  fjölskyldna	  og	  á	  heimili	  eru	  þættir	  

sem	  börn	  gætu	  þurft	  að	  takast	  á	  við	  (George,	  2012;	  McBrien,	  2005).	  

Innflytjendabörn	  hafa	  oft	  kost	  á	  því	  að	  flytja	  aftur	  til	  heimalandsins	  með	  fjölskyldum	  

sínum	  á	  meðan	  flest	  flóttabörn	  hafa	  ekki	  þann	  möguleika.	  Staða	  flóttabarna	  er	  á	  margan	  

hátt	  flóknari	  sökum	  þeirra	  gríðarlegu	  áfalla	  sem	  þau	  hafa	  orðið	  fyrir	  í	  heimalandi	  sínu,	  og	  

í	  flóttaferlinu,	  og	  tengjast	  ofbeldi,	  stríði	  og	  missi.	  Sum	  þeirra	  hafa	  upplifað	  á	  eigin	  skinni	  

ofbeldi,	  stríð,	  morð	  og	  hafa	  séð	  fjölskyldumeðlimi	  sína	  í	  lífshættu.	  Fólksflutningar	  gætu	  

hafa	  breytt	   fjölskylduformum	  þar	  sem	  fjölskyldumeðlimir	  hafa	  orðið	  eftir	   í	  heimalandi,	  

týnst	  eða	  dáið.	  Slík	  áföll	  og	  missir	  getur	  haft	  mikil	  áhrif	  á	  tilfinningalegt	  líf	  þessara	  barna.	  

Því	  er	  ljóst	  að	  töluvert	  álag	  fylgir	  því	  að	  yfirgefa	  heimili	  sitt,	  vini	  og	  nána	  ættingja	  þegar	  

um	   er	   að	   ræða	   fólksflutninga	   í	   neyð	   (Jarkman	   Björn,	   2013;	   Fazel	   o.fl.,	   2012;	   Pine	   og	  

Drachman,	  2005).	  	  

Eftir	  að	  hafa	  flúið	  heimili	  sín	  þurfa	  fjölmörg	  flóttabörn	  og	  fjölskyldur	  þeirra	  að	  búa	  í	  

flóttamannabúðum	   til	   styttri	   eða	   lengri	   tíma.	   Þegar	   þeim	   hefur	   verið	   veitt	   staða	  

flóttamanns	   samkvæmt	   skilgreiningu	   Flóttamannastofnunar	   Sameinuðu	   þjóðanna	   fá	  

þau	   vernd	   í	   móttökuríki	   þar	   sem	   taka	   við	   ýmsar	   áskoranir.	   Flóttabörn	   hafa	   á	   þessu	  

tímabili	  oft	  misst	  töluvert	  úr	  skóla	  og	  í	  nýju	  landi	  þurfa	  þau	  að	  finna	  húsnæði,	  læra	  nýtt	  

tungumál	  og	  hefja	  skólagöngu,	  sem	  er	  stórt	  skref	  fyrir	  flest	  flóttabörn,	  sérstaklega	  þau	  

sem	   eiga	   litla	   sem	   enga	   skólagöngu	   að	   baki.	   Talið	   er	   mikilvægt	   fyrir	   þau	   að	   kynnast	  

menningu	  nýja	  landsins	  og	  læra	  á	  félagslegt	  kerfi	  þess.	  Hælisleitendabörnum	  fylgja	  enn	  

flóknari	  áskoranir	  þar	  sem	  umsókn	  þeirra	  um	  hæli	  er	  til	  skoðunar,	  oft	  til	  lengri	  tíma,	  og	  á	  

meðan	  eru	  þau	  án	  réttinda	  og	  líf	  þeirra	  er	  í	  bið.	  Slíkt	  skapar	  heilmikið	  tilfinningalegt	  og	  

félagslegt	   óöryggi	   fyrir	   hælisleitendabörn	   (Tyrer	   og	   Fazel,	   2014;	   Pine	   og	   Drachman,	  

2005).	  	  

Það	  ferli	  að	  þurfa	  að	  flýja	  heimili	  sitt	  vegna	  ofsókna	  eða	  annarra	  hættulegra	  atburða	  

og	   áskoranir	   við	   að	   setjast	   að	   í	   nýju	   landi	   getur	   haft	   alvarlegar	   afleiðingar	   á	   heilsu	  

þessara	  barna.	  Rannsóknir	  sýna	  að	  flóttabörn	  búa	  yfirleitt	  við	  verri	  andlega	  heilsu	  heldur	  

en	  innfædd	  börn.	  Sjúkdómar	  á	  borð	  við	  kvíðaraskanir,	  þunglyndi	  og	  áfallastreituröskun	  

eru	  algengir	  hjá	  flóttabörnum	  sem	  hafa	  búið	  við	  viðvarandi	  streitu	  og	  erfiðar	  aðstæður,	  

og/eða	  orðið	   vitni	   að	  alvarlegum	  atburðum	   (Fazel	  o.fl.,	   2012).	   Flóttabörn	  eru	  einnig	  á	  

viðkvæmu	  stigi	  á	  sínu	  lífsskeiði	  og	  getur	  upplifun	  þessara	  neikvæðu	  atburða	  haft	  slæm	  

áhrif	  á	  tilfinningalegan	  og	  félagslegan	  þroska	  barnanna,	  sem	  og	  á	  getu	  þeirra	  til	  þess	  að	  

aðlaga	  sig	  að	  nýjum	  aðstæðum	  í	  móttökuríki	  (Walsh,	  Este,	  Krieg	  og	  Giurgiu,	  2011).	  

Fræðin	  benda	  á	  að	  flóttabörn	  geti	  hins	  vegar	  búið	  yfir	  styrk	  og	  aðlögunarhæfileikum	  

þrátt	   fyrir	   erfiðar	   aðstæður	   og	   að	   þau	   sýni	   töluverða	   seiglu	   í	   að	   takast	   á	   við	   þessa	  

erfiðleika.	  Þau	  hafa	  hæfileika	  til	  að	  vinna	  úr	  áföllum	  og	  er	  það	  talið	  einstaklingsbundið	  

og	  tengt	  aldri	  og	  þroska	  hvernig	  sú	  úrvinnsla	  gengur.	  Einnig	  skiptir	  máli	  alvarleiki	  áfalla	  

sem	  þau	   hafa	   gengið	   í	   gegnum	   (Simich	   og	   Andermann,	   2014).	   Fræðimenn	   á	   borð	   við	  

Charles	   Watters	   (2008)	   telja	   að	   umræðan	   um	   flóttabörn	   snúist	   oft	   um	   áhrif	   áfalla	   á	  

flóttabörn	   og	   þjónustan	   sem	   þeim	   er	   veitt	   verður	   þannig	   aðallega	   byggð	   á	   klínískum	  

nálgunum	   frekar	   en	   félagslegum.	   Það	   leiðir	   til	   þess	   að	   skortur	   verður	   á	   félagslegri	  

aðlögun	  barnanna	  og	  þeim	  úrræðum	  sem	  stuðla	  að	  möguleikum	  til	  félagslegrar	  þátttöku	  

þeirra	  til	  jafns	  við	  önnur	  börn	  í	  samfélaginu.	  Það	  er	  á	  ábyrgð	  móttökuríkja	  að	  stuðla	  að	  

því	  að	  þjónusta	  og	  úrræði	  sem	  eru	  fyrir	  hendi	  miðist	  að	  því	  að	  auðvelda	  flóttabörnum	  að	  

aðlagast	  nýju	   landi	  og	  taka	  þátt	   í	  daglegu	  lífi	  barna.	  Viðhorf	  og	  skilningur	  stjórnvalda	  á	  

flóttabörnum	   er	   því	   mikilvægur	   grundvöllur	   þess	   að	   þjónusta	   og	   stuðningur	   við	  

flóttabörn	   sé	   árangursríkur	   (Watters,	   2008;	   Stewart,	   Anderson,	   Beiser,	   Mwakarimba,	  

Neufeld,	  Simich	  og	  Spitzer,	  2008).	  

Það	  er	  ljóst	  að	  fólksflutningar	  hafa	  margþætt	  áhrif	  á	  börn	  og	  fjölskyldur	  sem	  neyðast	  

til	  að	  flytjast	  búferlum.	  Í	  kjölfarið	  af	  umfjöllun	  um	  áhrif	  fólksflutninga	  á	  flóttabörn	  verður	  

fjallað	   um	   flutnings-‐	   og	   aðlögunarferlið	   og	   hvað	   einkennir	   það	   út	   frá	   sjónarmiðum	  

fræðanna.	  Það	  er	  einkum	  mikilvægt	  að	  skoða	  þetta	  ferli	  til	  að	  gera	  sér	  grein	  fyrir	  þeim	  

áhrifum	  sem	   flóttabörn	  og	   fjölskyldur	  þeirra	  verða	   fyrir	   sökum	   fólksflutninga	  og	  varpa	  

ljósi	   á	   reynslu	   þeirra	   og	   upplifanir.	   Reynsla	   barna	   og	   fjölskyldna	   af	   flutningum	   og	  

aðlögun	   er	   talin	   skipta	   máli	   fyrir	   móttökuríki	   svo	   þau	   megi	   þekkja	   þarfir	   barna	   og	  

fjölskyldna	  þeirra	  og	  bregðast	  við	  með	  viðeigandi	  hætti.	  

2.1 Flutningsferlið	  
Þekking	  á	  flutningsferlinu	  og	  einkennum	  þess	  er	  mikilvæg	  til	  að	  veita	  stuðning	  og	  úrræði	  

til	  flóttabarna	  og	  fjölskyldna	  þeirra	  (George,	  2012;	  Pine	  og	  Drachman,	  2005).	  Kley	  (2011)	  

skoðar	   flutningsferlið	  út	   frá	   lífshlaupskenningunni	   (e.	   life	   course	   theory).	  Hún	   telur	   að	  

fólksflutningar	  séu	  með	  stærri	  atburðum	  sem	  fólk	  gengur	  í	  gegnum	  á	  lífshlaupi	  sínu	  og	  

því	   séu	   áhrif	   þeirra	  mikil.	   Jafnframt	   telur	   hún	   fjölskyldueininguna	   vera	   hvetjandi	   fyrir	  

fólk	   til	   að	   flytja	   búferlum	   þar	   sem	   flutningar	   auka	  möguleika	   foreldranna	   til	   að	   veita	  

börnum	  sínum	  öryggi	  og	  betri	  framtíð.	  	  

Flutningsferlinu	   er	   oft	   skipt	   í	   nokkur	   stig.	   Pine	   og	   Drachman	   (2005)	   skipta	  

flutningsferlinu	   í	   þrjú	   stig.	   Fyrsta	   stig	   er	   fyrir-‐brottfararstig	   þar	   sem	   þættir	   tengdir	  

samfélaginu,	  stjórnmálum,	  efnahag	  og	  menntun	  hafa	  mikil	  áhrif	  á	  ákvörðun	  fólks	  um	  að	  

yfirgefa	  heimalandið.	  Ákvarðanir	   um	  að	   yfirgefa	   allt	   eru	   teknar	   til	   þess	   að	   eiga	   kost	   á	  

betri	   framtíð.	   Í	   kjölfarið	   af	   því	   upplifa	   einstaklingar	   áhyggjur	   af	   þeim	   sem	   verða	   eftir,	  

kvíða	  og	  ósamræmi	  milli	  væntinga	  sem	  gerðar	  eru	  til	  nýja	  landsins	  og	  raunveruleikans.	  

Næsta	   stig	   er	   stig	   flutninganna,	   sem	   getur	   einkennst	   af	   hættulegum	   aðstæðum.	  

Flutningarnir	   geta	   varað	   allt	   frá	   nokkrum	   klukkutímum	   til	   nokkurra	   ára.	   Fyrir	   marga	  

einkennist	   þetta	   stig	   af	   langri	   veru	   í	   flóttamannabúðum	   en	   fyrir	   aðra	   gæti	   það	   varað	  

stutt	  og	  verið	  með	  öllu	  hættulaust.	  Í	  kjölfarið	  af	  þessu	  stigi	  er	  stig	  aðflutninga.	  Þá	  blasir	  

raunveruleikinn	  við	  í	  móttökuríki,	  sem	  í	  mörgum	  tilfellum	  er	  ólíkur	  þeim	  væntingum	  sem	  

fólk	   hafði	   í	   byrjun.	   Einstaklingar	   gætu	   skapað	   neikvæða	  mynd	   af	  móttökusamfélaginu	  

vegna	   þröngrar	   löggjafar	   sem	   skerðir	   réttindi	   þeirra	   til	   þjónustu	   og	   þátttöku	   í	  

samfélaginu.	  Ýmsir	  tilfinningalegir	  erfiðleikar	  gætu	  fylgt	  þessu	  stigi	  eins	  og	  áfallastreita,	  

aðlögunarkvíði	  og	  streita	  í	  samskiptum	  milli	  fjölskyldumeðlima.	  Fjölskyldan	  þarf	  að	  finna	  

leiðir	  til	  að	  komast	  yfir	  þetta	  skeið	  og	  aðlagast	  nýja	  samfélaginu	  og	  gildum	  þess	  án	  þess	  

að	  upplausn	  verði	  meðal	  meðlima	  hennar	  (Pine	  og	  Drachman,	  2005).	  	  

Til	  þess	  að	  útskýra	  áhrif	  fólksflutninga	  setti	  Carlos	  Sluzki	  (1979)	  fram	  líkan	  sem	  ber	  

nafnið	  flutningsferlislíkan.	  Samkvæmt	  Sluzki	  er	  í	  flestum	  tilfellum	  hægt	  að	  sjá	  mynstur	  í	  

flutningum	  fólks	  til	  nýrra	  landa.	  Flestir	  innflytjendur	  ganga	  í	  gegnum	  þetta	  ferli	  að	  mati	  

Sluzkis	  og	  hann	  telur	  að	  það	  sé	  óháð	  menningarbakgrunni	  þeirra.	  Líkan	  Sluzkis	  er	  til	  þess	  

fallið	  að	  meta	  þau	  áhrif	  sem	  flutningur	  hefur	  á	  einstaklinginn	  og	  fjölskyldu	  hans.	  	  

Stigin	   sem	   fólk	   gengur	   í	   gegnum	   eru	   fimm	   samkvæmt	   Sluzki.	   Hann	   telur	   að	  

persónubundið	  sé	  hversu	   lengi	  það	   tekur	   fólk	  að	  ganga	   í	  gegnum	  hvert	   stig	  og	  hversu	  

langan	  tíma	  það	  tekur	  að	  fara	   í	  gegnum	  allt	   ferlið.	  Fyrsta	  stig	   flutningsferlislíkansins	  er	  

undirbúningsstig.	   Það	   nær	   alveg	   frá	   því	   fólk	   ákveður	   að	   flytjast	   búferlaflutningum	   og	  

þangað	  til	  flutningarnir	  eiga	  sér	  stað.	  Sumir	  þurfa	  þó	  að	  flýja	  heimili	  sín	  óvænt	  og	  fá	  þá	  

lítið	  sem	  ekkert	  undirbúningsstig.	  Þetta	  á	  meðal	  annars	  við	  um	  flóttafólk.	  Annað	  stigið	  

eru	   flutningarnir	   sjálfir,	   sem	  geta	  varað	   í	   stuttan	   tíma	  eða	   tekið	  nokkra	  mánuði,	  upp	   í	  

nokkur	  ár,	  eftir	  langa	  veru	  í	  flóttamannabúðum.	  Þriðja	  stigið	  er	  tímabil	  varnaruppbótar.	  

Á	  því	  stigi	  er	  fólk	  jákvætt	  yfir	  flutningunum	  og	  upplifir	  vellíðan	  yfir	  þeim	  nýju	  tækifærum	  

og	   réttindum	   sem	   það	   hefur	   öðlast.	   Það	   verður	   ekki	   enn	   vart	   við	   streitu	   sem	  

flutningarnir	   hafa	   í	   för	   með	   sér.	   Þetta	   stig	   getur	   varað	   frá	   nokkrum	   mánuðum	   að	  

tveimur	  árum.	  Sluzki	  talar	  um	  að	  þær	  fjölskyldur	  sem	  eru	  vel	  samrýndar	  verði	  oft	  nánari	  

á	  þessu	  stigi	  á	  meðan	  aðrar	  fjölskyldur	  eigi	  á	  hættu	  að	  fjarlægjast.	  Fjórða	  stig	  er	  tímabil	  

kreppu.	  Á	  þessu	  stigi	  koma	  oft	  upp	  vandamál	  og	  erfiðleikar.	  Aðlögunarerfiðleikar	  vegna	  

gilda	   og	   menningar	   í	   nýja	   landinu	   geta	   myndast.	   Árekstrar	   eiga	   sér	   stað	   meðal	  

fjölskyldumeðlima	   og	   gengur	   þeim	   misvel	   að	   fóta	   sig	   í	   hinu	   nýja	   samfélagi,	   einkum	  

sökum	   árekstra	   þeirra	   eigin	   menningar	   og	   menningar	   nýja	   landsins.	   Á	   þessu	   stigi	   er	  

mikilvægt	  að	  fjölskyldan	  sem	  eining	  og	  einstaklingar	  innan	  hennar	  ákveði	  hvaða	  gildi	  og	  

hefðir	   þau	   ætla	   að	   halda	   í	   og	   hverju	   þau	   ætla	   að	   breyta.	   Einnig	   er	   algengt	   að	  

einstaklingar	   á	   þessu	   stigi	   sakni	   heimalandsins	   og	   fjölskyldumeðlima	   sem	   urðu	   eftir.	  

Fimmta	   stigið	   er	   áhrif	   í	   gegnum	   kynslóðir.	   Á	   því	   stigi	   hafa	   ákvarðanir	   eldri	   kynslóða,	  

varðandi	  þau	  gildi	  og	  menningu	  sem	  þau	  vilja	  halda	   í	  úr	  upprunalandinu,	  áhrif	  á	  yngri	  

kynslóðir	  (Sluzki,	  1979).	  	  

Erfiðleikar	  við	  aðlögun	  hjá	   foreldrum	  getur	  haft	  áhrif	  á	  hvernig	  börnum	  gengur	  að	  

aðlagast	  nýju	  samfélagi.	  Þetta	  getur	  leitt	  af	  sér	  ágreining	  þeirra	  á	  milli	  þar	  sem	  börn	  vilja	  

tileinka	   sér	  menningu	  nýja	   landsins	   í	  mörgum	   tilfellum	  á	  meðan	   foreldrar	   vilja	  halda	   í	  

siði	   og	   venjur	  heimalandsins.	   Því	  myndast	   togstreita	   á	  milli	   kynslóða	   sem	  getur	  birst	   í	  

ágreiningi	  og	  orðið	  til	  þess	  að	  foreldrar	  og	  börn	  fjarlægist	  hvort	  annað	  (Sluzki,	  1979).	  Af	  

ofangreindu	   er	   ljóst	   að	   fjölskyldumeðlimir	   hafa	   töluverð	   áhrif	   á	   líf	   hvers	   annars.	  

Fjölskyldan	   sem	   slík	   er	   mikilvægt	   umhverfi	   í	   aðlögunarferlinu	   og	   líðan	   hennar	   sem	  

heildar	   skiptir	   miklu	   máli	   þegar	   kemur	   að	   aðlögun	   einstaklinga	   innan	   hennar.	   Þar	   af	  

leiðandi	  verða	  fjölskyldutengsl	  flóttabarna	  skoðuð	  og	  þau	  áhrif	  sem	  flutningsferlið	  hefur	  

á	  þau.	  	  

2.2 Fjölskyldutengsl	  
Búferlaflutningar	  hafa	  ekki	  einungis	  áhrif	  á	  einstaklinga	  heldur	  einnig	  þá	  sem	  þeir	  búa	  

með,	  fjölskyldu	  þeirra	  í	  heild	  og	  þá	  sem	  búa	  utan	  heimilisins	  og	  tengjast	  þeim.	  Hugtakið	  

þverþjóðlegar	  fjölskyldur	  (e.	  transnational	  families)	  vísar	  til	  þeirra	  áhrifa	  sem	  flutningar	  

hafa	  á	  kjarna-‐	  og	  stórfjölskyldur.	  Þegar	  einstaklingur	  eða	  fjölskyldur	  flytja	  frá	  heimalandi	  

sínu	   verða	   í	  mörgum	   tilvikum	   foreldrar,	   börn	   eða	   aðrir	  ættingjar	   eftir	   í	   heimalandinu	  

sem	  einstaklingarnir	  eru	  í	  nánum	  tengslum	  við.	  Styrkur	  þverþjóðlegra	  fjölskyldna	  felst	  í	  

því	   að	   geta	   veitt	   hvert	   öðru	   gagnkvæman	   stuðning	   og	   viðhalda	   nánu	   sambandi	   milli	  

þjóðríkja	  þrátt	  fyrir	  landfræðilega	  fjarlægð.	  Þverþjóðleg	  fjölskyldutengsl	  eru	  mikilvægur	  

stuðningur	  í	  aðlögunarferlinu	  og	  skipta	  einstaklinga	  oft	  máli	  þar	  sem	  þau	  auðvelda	  þeim	  

að	  takast	  á	  við	  áskoranir	  í	  nýju	  landi	  (Mazzucato	  og	  Schans,	  2011;	  Parrenas,	  2005).	  	  

Oft	  ríkir	  mikill	  söknuður	  meðal	  þeirra	  fjölskyldna	  sem	  búa	   í	   landfræðilegri	   fjarlægð	  

við	   hver	   aðra.	   Nútímatækni	   gerir	   þeim	   þó	   kleift	   að	   viðhalda	   nánum	   samskiptum	   og	  

tengslum	   við	   fjölskyldumeðlimi	   sína	   og	   ættingja	   sem	   skiptir	   máli	   til	   að	   viðhalda	  

sjálfsmynd	   fjölskyldunnar	   (Bacigalupe	   og	   Lambe,	   2011).	   Börn	   sem	   eru	   aðskilin	   frá	  

foreldri	  geta	  orðið	  fyrir	  neikvæðum	  sálrænum	  afleiðingum	  sem	  hafa	  áhrif	  á	  sjálfsmynd	  

þeirra.	  Þau	  eru	  í	  meiri	  hættu	  á	  að	  hafa	  neikvætt	  álit	  á	  foreldrunum.	  Þau	  neikvæðu	  áhrif	  

geta	   leitt	   til	   áhættuhegðunar	   og	   vandamála	   eins	   og	   alkóhólisma	   og	   fíkniefnaneyslu	  

(Rojas,	  Saab	  og	  Taylor,	  2013).	  Þó	  telja	  fræðimenn	  á	  borð	  við	  Parrenas	  (2005),	  sem	  mikið	  

hefur	  fjallað	  um	  tengsl	  þverþjóðlegra	  fjölskyldna,	  að	  fjarlægð	  milli	  fjölskyldumeðlima	  sé	  

ekki	   endilega	   neikvæð	   þar	   sem	   hún	   er	   hluti	   af	   lífi	   fólks	   og	   í	   mörgum	   samfélögum	   er	  

viðurkennt	  að	  foreldrar	  fari	  annað	  að	  vinna	  á	  meðan	  börn	  eru	  í	  umsjá	  ættingja.	  	  

Fjölskylduform	  og	  hlutverk	  innan	  fjölskyldna	  verða	  fyrir	  áhrifum	  af	  fólksflutningum.	  

Börnin	   eiga	   það	   til	   að	   ná	   fyrr	   tökum	   á	   tungumáli	   og	  menningarlegri	   hæfni	   heldur	   en	  

foreldrar.	   Þetta	   verður	   til	   þess	   að	  börnin	   fara	  oft	   í	   hlutverk	   foreldris	   eða	  milliliðs	   fyrir	  

fjölskyldumeðlimi	  þar	   sem	  þau	   reyna	  að	  mynda	   tengsl	  milli	   fjölskyldumeðlima	  og	  nýja	  

samfélagsins.	   Þau	   túlka	   fyrir	   foreldra	   á	   skólafundum,	   í	   læknisheimsóknum	   og	   á	  

stofnunum.	   Hæfni	   foreldra	   til	   að	   sinna	   foreldrahlutverkinu	   gæti	   mögulega	   skerst	   og	  

hætta	  er	  á	  að	  ágreiningur	  milli	   foreldra	  og	  barna	  geti	  aukist	   (Landale,	  Thomas	  og	  Van	  

Hook,	  2011;	  McBrien,	  2005).	  Þessar	  áskoranir	  hafa	  áhrif	  á	  flóttabörn,	  sem	  ef	  til	  vill	  hafa	  

hvorki	  þroska	  né	  aldur	  til	  að	  takast	  á	  við	  þær,	  enda	  er	  þroskaskeið	  barnæskunnar	  nógu	  

mikil	  áskorun	  út	  af	  fyrir	  sig	  (Fazel	  o.fl.,	  2012).	  Sú	  ábyrgð	  sem	  börn	  bera	  er	  þó	  ekki	  ávallt	  

neikvæð	  þótt	  hún	  samræmist	  ekki	  hugmyndum	  vestrænna	  þjóða	  um	  að	  börn	  eigi	  ekki	  

að	  axla	  ábyrgð	  fullorðinna.	  Samkvæmt	  rannsókn	  Guðbjargar	  Ottósdóttur	  og	  Helenu	  N.	  

Wolinbwa	   (2011)	   á	   viðhorfum	   og	   reynslu	   flóttabarna	   á	   Íslandi	   líta	   sum	   flóttabörn	  

jákvætt	  á	  þetta	  hlutverk	  og	  það	  hefur	  ekki	  truflandi	  áhrif	  á	  líf	  þeirra.	  	  

Sterk	   fjölskyldutengsl	   og	   stuðningur	   frá	   fullorðnum	   spilar	   áhrifamikið	   hlutverk	   í	  

mótun	   sjálfsmyndar	   flóttabarnanna.	   Þróun	   sterkrar	   sjálfsmyndar	   verður	   fyrir	  

töluverðum	  áhrifum	  vegna	  þeirra	  breytinga	  sem	  börn	  ganga	  í	  gegnum	  við	  það	  að	  setjast	  

að	   í	   nýju	   landi.	   Mótun	   sterkrar	   sjálfsmyndar	   skiptir	   einkum	   máli	   fyrir	   aðlögunargetu	  

þeirra	   og	   upplifun	   af	   nýju	   samfélagi	   sem	   leiðir	   að	   umfjöllun	   um	   áhrif	   fólksflutninga	   á	  

sjálfsmynd	  flóttabarna	  (Fazel	  o.fl.,	  2012).	  

2.3 Sjálfsmynd	  

Barnæskan	  og	  unglingsárin	  eru	  sá	  tími	  þegar	  sjálfsmyndin	  er	  í	  mestri	  þróun.	  Hún	  mótast	  

í	  samskiptum	  við	  fólk	  alla	  ævi	  og	  er	  breytileg	  eftir	  aðstæðum.	  Mikilvægt	  er	  að	  hún	  þróist	  

á	   heilbrigðan	   hátt	   og	   að	   einstaklingar	   öðlist	   sterka	   sjálfsmynd	   og	   sjálfskennd	   (Melia,	  

2004;	  Elsa	  S.	  Jónsdóttir,	  2007).	  Hægt	  er	  að	  skipta	  sjálfsmyndinni	  í	  tvo	  hluta,	  annars	  vegar	  

persónulega	   og	   hins	   vegar	   félagslega	   sjálfsmynd.	   Persónuleg	   sjálfsmynd	   vísar	   til	  

skoðana,	  gilda	  og	  markmiða	  einstaklings.	  Félagsleg	  sjálfsmynd	  er	  hins	  vegar	  háð	  gildum	  

og	   skoðunum	   hóps	   sem	   einstaklingur	   tilheyrir	   og	   fjallar	   um	   það	   hvernig	   einstaklingur	  

samsamar	  sig	  við	  þann	  hóp.	  Etnísk	  sjálfsmynd	  er	  hluti	  félagslegrar	  sjálfsmyndar.	  Hún	  er	  

bundin	   hlutlægum	   skilningi	   á	   því	   hvaða	   etníska	   hópi	   einstaklingur	   tilheyrir,	   og	   hvaða	  

tilfinningar	  og	  viðhorf	  hann	  hefur	  gagnvart	  því	  (Elsa	  S.	  Jónsdóttir,	  2007).	  	  

Kenningar	  sem	  hafa	  vakið	  mesta	  athygli	  og	   fjalla	  um	  sjálfsmynd	  barna	  og	  unglinga	  

eru	   meðal	   annars	   tengslakenning	   Johns	   Bolwbys	   (1965)	   og	   lífskeiðakenning	   Eriks	   H.	  

Eriksons	   (1963).	   Þessar	   kenningar	   leggja	   áherslu	   á	   þau	   áhrif	   sem	   umhverfi	   hefur	   á	  

þroska	   og	   sjálfsmynd	   einstaklings.	   Samkvæmt	   Bolwby	   skipta	   tengsl	   og	   öryggi	   frá	  

frumbernsku	   miklu	   máli.	   Ef	   öryggisþörf	   barns	   er	   ekki	   fullnægt	   allt	   frá	   fyrsta	   hluta	  

barnæskunnar	  gæti	  það	  haft	  sálfélagslegar	  afleiðingar	   í	   för	  með	  sér	  eins	  og	  óöryggi	  og	  

dregið	   úr	   þroska	   barnsins.	   Erikson	   fjallar	   hins	   vegar	   um	   átta	   stig	   lífskeiðsþroska	  

einstaklings.	  Hverju	  stigi	  fylgja	  ákveðnar	  áskoranir	  sem	  einstaklingurinn	  verður	  að	  leysa	  

á	   árangursríkan	   hátt	   til	   þess	   að	   eðlilegur	   þroski	   sjálfsmyndar	   eigi	   sér	   stað	   og	  

einstaklingurinn	  geti	  haldið	  áfram	  á	  næsta	  stig	  (Berk	  2009).	  	  

Rannsóknir	   sýna	   að	   flóttabörn	   upplifa	  meiri	   erfiðleika	   við	  mótun	   sjálfsmyndar	   og	  

sjálfskenndar	  heldur	  en	  önnur	  börn.	  Sú	  upplausn	  sem	  flóttabörn	  verða	  fyrir	  og	  truflun	  í	  

daglegu	  lífi	  þeirra	  og	  öryggi,	  getur	  dregið	  úr	  andlegum	  og	  félagslegum	  þroska	  þeirra	  sem	  

hefur	  þá	  skaðleg	  áhrif	  á	  sjálfsmyndina.	  Mörg	  flóttabörn	  upplifa	  sig	  til	  að	  mynda	  hvorki	  

sem	  hluta	  af	   samfélagi	   í	   heimalandinu	  né	   í	   nýja	   landinu	  og	  hafa	  þar	   af	   leiðandi	  minni	  

möguleika	  á	  að	  þróa	  með	  sér	  sterka	  etníska	  sjálfsmynd	  (Simich	  og	  Andermann,	  2014).	  

	  Þó	   svo	  að	  einstaklingur	   sé	  hluti	   af	  minnihlutahópi	  hefur	  hann	  möguleika	  á	  því	   að	  

þróa	  með	  sér	  bæði	  sterka	  og	  veika	  sjálfsmynd.	  Foreldrar	  spila	  stórt	  hlutverk	  í	  að	  ala	  upp	  

barn	  með	  sterka	   sjálfsmynd.	  Þar	   skipta	  uppeldisaðferðir	  máli	   sem	  einkennast	  af	  hlýju,	  

umhyggju	   og	   öryggi	   (Elsa	   S.	   Jónsdóttir,	   2007).	   Þrátt	   fyrir	   að	   geta	   foreldra	   til	   að	   veita	  

barninu	   það	   sem	  það	   þarfnast	   gæti	   verið	   af	   skornum	   skammti	   vegna	   fyrri	   áfalla	   sýna	  

rannsóknir	   að	   flóttabörn	   búa	   yfir	   töluverðum	   styrk	   og	   aðlögunarhæfileikum	   í	   erfiðum	  

aðstæðum.	  Þau	  upplifa	  verndandi	  þætti	  innan	  fjölskyldunnar	  og	  samfélagsins	  sem	  gerir	  

þeim	  kleift	  að	  ráða	  við	  nýjar	  aðstæður	  og	  aðlagast	  þeim	  (Simich	  og	  Andermann,	  2014;	  

Melia,	  2004).	  	  

Rannsóknir	   sýna	   fram	   á	   að	   jákvætt	   viðhorf	   til	   flóttabarna	   frá	   umhverfinu	   skapar	  

heilbrigða	   sjálfsmynd	   hjá	   flóttabörnum	   og	   stuðlar	   að	   aðlögun	   þeirra	   í	   móttökuríkinu.	  

Velferðarkerfið	  og	  móttaka	   í	   samfélaginu	  þarf	   að	  bjóða	  upp	  á	  þær	   ytri	   aðstæður	   sem	  

stuðla	  að	  jákvæðri	  mótun	  sjálfsmyndar	  hjá	  flóttabörnum	  (Rutter,	  2003;	  Watters;	  2008;	  

McBrien,	   2005;	  Guðbjörg	  Ottósdóttir	   og	  Helena	  N.	  Wolimbwa,	   2011).	   Flóttabörn	   eiga	  

stórt	   verkefni	   fyrir	   höndum	   við	   flutning	   til	   nýs	   lands,	   í	   að	   aðlaga	   fyrra	   líf,	   sögu	   og	  

menningu	  að	  nýjum	  hefðum	  og	  lífsstíl	  og	  ennfremur	  við	  að	  mynda	  tengsl	  við	  fólk	  í	  nýju	  

landi	  (Fazel	  o.fl.,	  2012).	  Árangursrík	  þróun	  sjálfsmyndar	  er	  þar	  af	  leiðandi	  bundin	  því	  að	  

viðhalda	   sínum	   eigin	   etníska	   bakgrunni	   á	   sama	   tíma	   og	   mótuð	   er	   sjálfsmynd	   í	   nýju	  

samfélagi.	  Til	  þess	  að	  þetta	  gangi	  eftir	  skipta	  ytri	  aðstæður	  flóttabarna	  máli	  sem	  og	  sá	  

stuðningur	  sem	  þau	  fá	  frá	  hinu	  opinbera	  (Simich	  og	  Andermann,	  2014).	  	  

3 Móttaka	  ríkja	  á	  flóttabörnum	  
Vaxandi	  fjöldi	  flóttabarna	  í	  heiminum	  hefur	  orðið	  til	  þess	  að	  stofnanir	  og	  félagasamtök	  í	  

velferðar-‐	  og	  menntakerfinu	  mæta	  ýmsum	  áskorunum	  við	  móttöku	  á	  þessum	  hóp.	  Eins	  

og	  áður	  sagði	  er	  talið	  að	  um	  helmingur	  alls	  flóttafólks	  sé	  flóttabörn	  (Flóttamannastofnun	  

Sameinuðu	  þjóðanna,	  e.d-‐a).	  Rannsóknir	  sýna	  að	  velferðarþjónusta	  skiptir	  máli	  og	  þarf	  

hún	   að	   vera	   hönnuð	   til	   að	   mæta	   margþættum	   þörfum	   barnanna	   (Shier,	   Engstro	   og	  

Graham,	  2011).	  Fræðimenn	  á	  borð	  við	  Jill	  Rutter	  (2003)	  telja	  að	  stofnunum,	  og	  fagfólki	  

sem	   koma	   að	   flóttabörnum,	   beri	   að	   líta	   á	   þau	   fyrst	   og	   fremst	   sem	   börn,	   fremur	   en	  

„flóttabörn“.	  Mikilvægt	  sé	  að	  ríki	  vinni	  samkvæmt	  Barnasáttmála	  Sameinuðu	  þjóðanna	  

sem	  fjallar	  um	  að	  ávallt	   skuli	  hafa	  hag	  barns	   í	   fyrirrúmi	  og	  veita	  barni	  vernd	  og	  öryggi	  

sem	  mætir	  þörfum	  þess	  (Barnasáttmáli	  Sameinuðu	  þjóðanna,	  e.d.).	  	  

Jill	   Rutter	   (2003)	   telur	   að	  móttaka	   flóttabarna	   á	   Vesturlöndum	   feli	   í	   sér	   of	   mikla	  

skriffinnsku	   og	   að	   hagur	   barna	   sé	   ekki	   hafður	   að	   leiðarljósi,	   þar	   sem	   aðferðirnar	   sem	  

unnið	   er	   eftir	   samrýmast	   ekki	   áherslum	   Barnasáttmála	   Sameinuðu	   þjóðanna.	   Þetta	  

bitnar	   einna	   helst	   á	   hælisleitendabörnum	   að	   hennar	  mati,	   en	   hælisleitendabörn	   eru	   í	  

afar	  viðkvæmri	  stöðu	  vegna	  þeirrar	  óvissu	  sem	  óörugg	  staða	  þeirra	  hefur	  í	  för	  með	  sér.	  

Rutter	   telur	   að	   hælisleitendabörnum	   sé	   oft	   haldið	   utan	   við	   Barnasáttmálann	   af	   hálfu	  

móttökuríkja	   og	   að	  þau	  hljóti	   ekki	   réttindi	   sem	   sáttmálinn	   kveður	   á	  um	  að	   veita	   skuli	  

öllum	  börnum,	  óháð	  lagalegri	  stöðu	  þeirra.	  Óvissa	  með	  lagalega	  stöðu	  og	  framtíð	  getur	  

valdið	   gríðarlegri	   streitu	   í	   lífi	   einstaklinga	   sem	   sækjast	   eftir	   hæli	   og	   leitt	   til	   kvíða,	  

þunglyndis,	   félagslegrar	  einangrunar	  og	  aftengingar	   við	  hið	  nýja	   samfélag	   (Walsh	  o.fl.,	  

2011).	  	  

Í	   skrifum	   sínum	   hefur	   fræðimaðurinn	   Charles	   Watters	   (2008)	   skoðað	   hvernig	  

stofnanir	  og	  lagaumhverfi	   í	  vestrænum	  ríkjum	  hefur	  haft	  áhrif	  á	  viðhorf	  almennings	  og	  

fagfólks	  til	  flóttabarna.	  Hann	  telur	  að	  viðhorf	  vestrænna	  ríkja	  einkennist	  af	  neikvæðni	  í	  

garð	  flóttabarna.	  Sé	  litið	  til	  þess	  hvernig	  lög	  og	  málsmeðferð	  fer	  fram	  eru	  flóttabörn	  ekki	  

talin	  vera	  traustsins	  verð	  og	  trúanleg.	  Forsendur	  flóttans	  og	  ástæður	  hælisumsókna	  eru	  

dregnar	   í	  efa	  og	  viðbrögð	  miðast	  við	  að	  veita	   flóttabörnum	  og	   fjölskyldum	  þeirra	   sem	  

minnsta	   aðstoð.	   Þegar	   skoðuð	   eru	   lagaákvæði	   kemur	   í	   ljós	   að	   í	   gegnum	   tíðina	   hefur	  

stefna	  stjórnvalda	  þróast	   í	  þá	  átt	  að	  herða	   lög	  og	  reglur	  sem	  snúa	  að	  flóttabörnum	  og	  

hælisleitendabörnum	  með	  ótrygga	   lagalega	   stöðu,	  og	  gera	  þeim	  og	   fjölskyldum	  þeirra	  

erfitt	   fyrir.	   Stefna	  og	   lagaákvæði	   eru	  oft	   á	   tíðum	  ómannúðleg	   í	   ljósi	   þess	   að	  börn	  eru	  

viðkvæmur	  hópur	  og	  þurfa	  á	   ríkri	  vernd	  og	  stuðningi	  að	  halda	   (Rutter,	  2003;	  Watters,	  

2008).	  	  

Réttindi	   flóttabarna	   hafa	   þó	   miðast	   við	   sömu	   réttindi	   og	   önnur	   börn	   hafa	   í	  

móttökuríkjum	   samkvæmt	   þarlendum	   barnalögum	   og	   barnaverndarlögum	   að	   mati	  

Watters.	  Flóttabörn	  eiga	  kost	  á	  heilbrigðisþjónustu,	  húsnæðis-‐	  og	  félagslegri	  aðstoð	  en	  

hælisleitendabörn	   fá	   mun	   skertari	   þjónustu	   vegna	   lagalegrar	   stöðu	   sinnar	   (Watters,	  

2008).	   Börn	   án	   fylgdarmanns	   þurfa	   að	   ganga	   í	   gegnum	   erfiða	   mótttöku	   og	   telur	   Jill	  

Rutter	   (2003)	   að	   lögin	   geri	   í	   raun	   afar	   lítinn	   mun	   á	   fullorðnu	   hælisleitendafólki	   og	  

börnum	   án	   fylgdarmanns,	   vegna	   þess	   stranga	  málsmeðferðarferlis	   sem	   þau	   þurfa	   að	  

ganga	  í	  gegnum	  við	  komu	  til	  nýja	  landsins.	  Þetta	  er	  jafnframt	  sá	  hópur	  sem	  minnst	  hefur	  

verið	  rannsakaður	  en	  er	  hvað	  viðkvæmastur	  (Watters,	  2008).	  	  

3.1 Stefnur	  og	  áherslur	  í	  velferðarþjónustu	  erlendis	  
Í	  flestum	  ríkjum	  er	  það	  hlutverk	  ríkisvalds,	  stofnana	  og	  félagasamtaka	  að	  veita	  flóttafólki	  

aðstoð	   við	   komu	   til	   lands.	   Flóttamannastofnun	   Sameinuðu	   þjóðanna	   hefur	   skilgreint	  

þær	   stefnur	   og	   áherslur	   sem	   aðildarríki	   ber	   að	   byggja	   á	   við	   mótun	   félagslegs	   og	  

heilbrigðisstuðnings	   til	   flóttafólks	   og	   réttinda	   þeirra	   til	   þátttöku	   í	   samfélaginu.	  

Flóttamannasamningur	  Sameinuðu	  þjóðanna	  skuldbindur	  aðildarríki	  til	  þess	  að	  fara	  eftir	  

samningnum	   og	   virða	   mannréttindi	   flóttafólks	   (Flóttamannastofnun	   Sameinuðu	  

þjóðanna,	  e.d-‐d).	  	  

Flóttabörn	   og	   hælisleitendabörn	   hafa	   að	   öllu	   jöfnu	   sömu	   réttindi	   og	   önnur	   börn	  

samkvæmt	   Barnasáttmálanum	   og	   flóttamannasamningi	   Sameinuðu	   þjóðanna.	   Í	  

Bretlandi	  er	  þeim	  til	  dæmis	  veitt	  vernd	  á	  grundvelli	  Barnalagabálka	  þar	   í	   landi.	  Börnin	  

hafa	   sömu	   réttindi	   og	   önnur	   börn	   til	   heilbrigðisþjónustu,	   félagslegrar	   þjónustu,	  

barnaverndar,	   menntunar	   og	   túlkaþjónustu	   meðal	   annars	   (Rutter,	   2003).	  

Hælisleitendabörnum	   er	   veittur	   dagpeningur	   og	   húsnæði	   sem	   þau	   fá	   úthlutað	   í	  

ákveðnum	  miðstöðvum	  fyrir	  hælisleitendur.	  Jill	  Rutter	  (2003)	  telur	  að	  skertur	  stuðningur	  

og	  óviss	  lagaleg	  staða	  hafi	  áhrif	  á	  velferð	  hælisleitendabarna	  og	  leiði	  til	  verri	  félagslegrar	  

líðanar	  og	  einangrunar	  þeirra	  í	  nýja	  samfélaginu.	  	  

Norðurlöndin	   hafa	   lagt	   áherslu	   á	   að	   veita	   flóttabörnum	   mikilvæga	   aðstoð	   og	  

þjónustu	  við	  komu.	  Þau	  hafa	  þróað	  heildstæðar	  stefnur	  og	  úrræði	  til	  þess	  að	  jafna	  rétt	  

flóttabarna	  við	  rétt	  annarra	  barna	  þegar	  kemur	  að	  skólagöngu	  og	  velferðarstuðningi	  og	  

flóttabörnum	  er	   því	   boðið	  upp	   á	   heilbrigðisþjónustu,	   skólagöngu	  og	  menntun	   til	   jafns	  

við	  önnur	  börn.	  Norðurlöndin	  hafa	  tileinkað	  sér	  Barnasáttmála	  Sameinuðu	  þjóðanna	  og	  

vinna	  út	  frá	  honum	  og	  leggja	  þar	  af	  leiðandi	  áherslu	  á	  velferð	  og	  hagsmuni	  barns	  fyrst	  og	  

fremst,	   þrátt	   fyrir	   þann	   þrönga	   lagaramma	   sem	   hælisleitendabörn	   búa	   við	  

(Flóttamannastofnun	  Sameinuðu	  þjóðanna,	  e.d-‐d).	  	  

Ljóst	   er	   að	   helstu	   áherslur	   í	  móttöku	   flóttabarna	  ættu	  ætíð	   að	   vera	   þær	   að	   gæta	  

skuli	   fyrst	   og	   fremst	   að	   hagsmunum	   barna	   og	   huga	   að	   velferð	   þeirra.	   Flóttabörn	   eru	  

fyrst	   og	   síðast	   börn	   og	   tryggja	   þarf	   að	   réttur	   þeirra	  miðist	   við	   þá	   stöðu,	   frekar	   en	   að	  

horft	   sé	   til	   lagalegrar	   stöðu	  þeirra.	  Áherslur	   í	   ríkjum	  þurfa	  því	  að	  miðast	  við	  að	  greiða	  

aðgang	   þessara	   barna	   að	   allri	   heilbrigðis-‐,	   velferðar-‐	   og	   menntunarþjónustu	   og	   gera	  

hana	   aðgengilega	   þannig	   að	   hún	   stuðli	   að	   félagslegri	   aðlögun	   þeirra	   og	   þátttöku,	   og	  

styrki	  félagsleg	  bönd	  flóttabarna	  við	  samfélagið.	  

3.2 Móttaka	  flóttafólks	  og	  flóttabarna	  á	  Íslandi	  

Ísland	  hefur	  verið	  verið	  aðili	  að	  flóttamannasamningi	  Sameinuðu	  þjóðanna	  allt	  frá	  árinu	  

1956.	   Hér	   á	   landi	   er	   Rauði	   kross	   Íslands	   fulltrúi	   Flóttamannastofnunar	   Sameinuðu	  

þjóðanna.	  Tilgangur	  flóttamannasamningsins	  er	  að	  fjalla	  um	  réttarstöðu	  flóttamanna	  og	  

rétt	   einstaklinga	   til	   að	   leita	   sér	   verndar	   í	   öðrum	   löndum	   ef	   þeir	   njóta	   ekki	   verndar	   í	  

heimalandi	   sínu	   sökum	   ofsókna.	   Frá	   því	   samningurinn	   gekk	   í	   gildi	   á	   Íslandi	   hefur	  

reglulega	  verið	  tekið	  á	  móti	  flóttafólki	  og	  þá	  aðallega	  kvótaflóttafólki	  sem	  hefur	  fengið	  

boð	  frá	  íslenska	  ríkinu	  um	  að	  fá	  landvist	  og	  vernd	  hér	  á	  landi	  (Rauði	  kross	  Íslands,	  e.d-‐a).	  

Þetta	   hafa	   í	   mörgum	   tilfellum	   verið	   barnafjölskyldur	   en	   opinberar	   tölur	   um	   fjölda	  

flóttabarna	  sem	  hafa	  komið	  til	  Íslands	  liggja	  ekki	  fyrir	  (Kristín	  E.	  Harðardóttir,	  Heiður	  H.	  

Jónsdóttir	   og	   Friðrik	  H.	   Jónsson,	   2005).	  Á	  þessum	  árum	  hefur	   Ísland	   tekið	   á	  móti	   516	  

flóttamönnum.	  Árið	  2009	  og	  2011	  var	  þó	  engum	  flóttamönnum	  veitt	  landvistarleyfi	  hér	  

á	   landi.	  Það	  má	  rekja	  til	  efnahagskreppunnar	  og	  skerðingar	  á	  fjárveitingum	  frá	  ríkinum	  

sökum	  efnahagsþrenginga	  (Rauði	  kross	  Íslands,	  e.d-‐d).	  	  

Íslenska	   ríkisstjórnin	   ásamt	   Flóttamannastofnun	   Sameinuðu	   þjóðanna	   og	   Rauða	  

krossi	  Íslands	  tekur	  ákvörðun	  um	  að	  bjóða	  flóttafólki	  til	  Íslands	  (Rauði	  kross	  Íslands,	  e.d-‐

b).	  Ákvörðun	  um	  fjölda	   flóttamanna	  sem	  boðið	  er	   til	   landsins	  er	   í	  höndum	  stjórnvalda	  

sem	  taka	  mið	  af	  tillögu	  frá	  flóttamannanefnd	  Íslands.	  Í	  flóttamannanefnd	  sitja	  fulltrúar	  

skipaðir	  af	  Innanríkisráðuneyti,	  Utanríkisráðuneyti	  og	  Rauða	  krossi	  Íslands,	  og	  sitja	  þeir	  í	  

nefndinni	  í	  fimm	  ár	  í	  senn.	  Hlutverk	  nefndarinnar	  er	  að	  móta	  heildarstefnu	  og	  skipulag	  

um	  móttöku	  flóttamanna	  og	  hafa	  jafnframt	  umsjón	  með	  móttöku	  flóttafólks	  sem	  boðið	  

er	  til	  landsins	  á	  vegum	  ríkisins	  (Rauði	  kross	  Íslands,	  e.d-‐b).	  	  

Utanríkisráðuneytið	   leggur	   fram	   fjármagn	   við	   móttöku	   flóttafólks	   og	   hefur	   verið	  

gerður	  samningur	  á	  milli	  Utanríkisráðuneytisins	  og	  Velferðarráðuneytis	  (áður	  Félags-‐	  og	  

tryggingamálaráðuneytið)	  um	  að	  leggja	  fram	  fjármagn	  til	  að	  bjóða	  20-‐30	  flóttamönnum	  

til	  landsins	  árlega.	  Í	  því	  felst	  að	  ferðakosnaður	  er	  fjármagnaður	  sem	  og	  allur	  stuðningur	  

sem	   flóttafólkið	   þarfnast	   fyrsta	   árið.	   Utanríkisráðuneytið	   og	   Velferðaráðuneytið	   gera	  

samning	   við	   það	   sveitarfélag	   sem	   fólkið	   flyst	   til	   og	   Rauða	   kross	   Íslands	   hverju	   sinni	  

(Velferðarráðuneytið,	  e.d-‐b).	  	  

Rauði	   kross	   Íslands	   hefur	   allt	   frá	   upphafi	   aðildar	   Íslands	   að	   flóttamannasamningi	  

Sameinuðu	   þjóðanna	   komið	   að	   móttöku	   flóttafólks	   hér	   á	   landi.	   Starf	   Rauða	   krossins	  

hefur	   að	   mestu	   leyti	   verið	   byggt	   á	   sjálfboðavinnu	   og	   gegnir	   það	   stóru	   hlutverki	   í	  

stuðningi	  við	   flóttafólk.	  Stuðningurinn	   felst	  meðal	  annars	   í	  því	  að	  útvega	  og	  handleiða	  

stuðnings-‐fjölskyldur,	   sem	   hafa	   það	   hlutverk	   að	   aðstoða	   flóttafólk	   við	   að	   kynnast	  

menningu,	   siðum	   og	   venjum	   íslensks	   samfélags.	   Auk	   þess	   hefur	   Rauði	   krossinn	   verið	  

stjórnvöldum	   innan	   handar	   við	   að	   velja	   flóttafólk	   og	   vera	   í	   samskiptum	   við	  

Flóttamannastofnun	  eins	  og	  áður	  sagði.	  Jafnframt	  er	  hlutverk	  Rauða	  krossins	  að	  sjá	  um	  

flutning	   flóttafólks	   til	   landsins	   og	   að	   styðja	   það	   í	   eitt	   ár	   eftir	   komu,	   í	   samvinnu	   við	  

viðkomandi	  sveitarfélag,	  með	  því	  að	  útvega	  húsnæði	  og	  aðrar	  nauðsynjar.	  Síðast	  en	  ekki	  

síst	  getur	  Rauði	  krossinn	  veitt	  sálrænan	  stuðning	  til	  flóttafólks	  ef	  þess	  þarf	  (Rauði	  kross	  

Íslands,	  e.d-‐b).	  	  

Sveitarfélögin	  gegna	  stóru	  hlutverki	  við	  móttökuþjónustu	  og	  stuðning	  við	  flóttafólk.	  

Alls	  hafa	  10	   sveitarfélög	   frá	  árinu	  1996	   tekið	  þátt	   í	   því	   að	  aðstoða	   flóttafólk.	  Hlutverk	  

þeirra	   felst	   einkum	   í	   því	   að	   veita	   félagslega	   þjónustu	   og	   þá	   þjónustu	   aðra	   sem	  

sveitarfélagið	  hefur	  að	  bjóða	  almennum	  þegnum	  þess,	  eins	  og	  til	  dæmis	  skólaþjónustu.	  

Markmið	   sveitarfélaga	   hefur	   verið	   að	   útvega	   húsnæði,	   fjárhagsaðstoð,	   aðstoð	   við	  

atvinnuleit	   en	   einnig	   að	   huga	   að	  menntamálum,	   svo	   sem	   leik-‐	   og	   grunnskólakennslu,	  

móðurmáls-‐	   og	   íslenskukennslu	   og	   veita	   fagfólki,	   sem	   starfar	   hjá	   sveitarfélaginu	   og	  

starfar	  með	  flóttafólkinu,	  stuðning	  og	  handleiðslu	  (Velferðarráðuneytið,	  e.d-‐b).	  	  

Í	  viðmiðunarreglum	  flóttamannanefndar	  um	  móttöku	  og	  aðstoð	  við	  hópa	  flóttafólks	  

(2013)	   eru	   ýmis	   ákvæði	   sem	   tryggja	   flóttafólki	   aðstoð	   við	   komu	   til	   móttökuríkis.	  

Flóttafólki	  er	  tryggð	  fjárhagsaðstoð	  í	  að	  minnsta	  kosti	  eitt	  ár.	  Flóttafólk	  á	  kost	  á	  ókeypis	  

kennslu	   í	   íslensku,	   samfélagsfræðslu	   og	   öðru	   tungumáli.	   Þetta	   á	   við	   börn	   á	   bæði	  

leikskóla-‐,	   grunnskóla-‐	   og	   framhaldsskólaaldri.	   Einnig	   eiga	   þessi	   börn	   kost	   á	  

móðurmálskennslu	   og	   er	   hvatning	   um	   að	   rækta	   hana	   með	   aðstoð	   túlka	   eða	  

móðurmálskennara	   í	   skólum.	  Þá	  eru	   til	   staðar	  sérstakir	  móttökubekkir	   sem	  eru	   í	   stakk	  

búnir	   til	   að	   taka	   á	  móti	   flóttabörnum	   á	   fyrsta	   ári	   eftir	   komu	   til	   landsins.	   Þar	   er	   þeim	  

kennd	  íslenska	  og	  aðrar	  námsgreinar	  á	  aðlöguðu	  máli.	  Markmiðið	  er	  að	  börnin	  geti	  hafið	  

kennslu	   í	   almennu	   skólakerfi	   sem	   fyrst.	   Í	   reglugerðinni	  er	  einnig	  að	   finna	  ákvæði	  með	  

áherslu	   á	   mikilvægi	   félags-‐	   og	   tómstundastarfs	   til	   að	   leggja	   grundvöll	   að	   félagslegri	  

þátttöku	  og	  virkni.	  Þá	  fjalla	  reglurnar	  um	  aðstoð	  sem	  börnum	  er	  veitt	  eftir	  fyrsta	  árið	  en	  

á	  þeim	  tímapunkti	  flyst	  félagslega	  aðstoðin	  yfir	  til	  lögheimilis	  sveitarfélags	  og	  ráðstafanir	  

eru	  gerðar	  til	  að	  halda	  áfram	  að	  styðja	  við	  bakið	  á	   flóttabörnum	  (Velferðarráðuneytið,	  

2013).	  	  

Reglugerðin	   fjallar	   einnig	   um	   aðstoð	   til	   fólks	   vegna	   fjölskyldusameiningar	   sem	   er	  

mikilvægt	   í	   ljósi	  þeirra	  áhrifa	  sem	  þverþjóðleg	   fjölskyldutengsl	  hafa	  á	  einstaklinga	  sem	  

búa	   í	   fjarlægð	   við	   kjarnafjölskyldu	   sína	   (Mazzucato	   og	   Schans,	   2011;	  

Velferðarráðuneytið,	   2013).	   Samkvæmt	   þeim	   reglum	   er	   heimilt	   að	   styrkja	   flóttamenn	  

vegna	  fjölskyldu-‐sameiningar.	  Þetta	  á	  við	  kjarnafjölskyldu	  flóttamanns	  sem	  hefur	  fengið	  

dvalarleyfi	   hér	   á	   landi.	   Útlendingastofnun	   þarf	   að	   samþykkja	   umsókn	   á	   grundvelli	  

fjölskyldusameiningar	  og	  hluti	  af	  flugfargjaldi	  fjölskyldumeðlims	  er	  greiddur	  úr	  ríkissjóði	  

(Velferðarráðuneytið,	  2013).	  	  

Samkvæmt	  þeim	  stefnum	  og	  reglugerðum	  sem	  íslenska	  ríkið	  hefur	  sett	  á	   laggirnar	  

miðast	  aðstoðin	  við	   flóttabörn	  einungis	   við	  eitt	   ár	   (Velferðarráðuneytið,	  2013).	  Að	  því	  

loknu	  er	  það	  á	  ábyrgð	  flóttafólksins	  sjálfs,	  með	  stuðningi	  stofnana	  og	  annarra	  sem	  starfa	  

með	   innflytjendum,	   að	   aðstoða	   það	   við	   að	   aðlagast	   og	   verða	   virkir	   þátttakendur	   í	  

íslensku	   samfélagi.	   Þar	   skiptir	   máli	   sú	   aðlögunarstefna	   sem	   ríki	   og	   sveitarfélög	   hafa	  

gagnvart	   innflytjendum	  og	  þau	  úrræði	  sem	  standa	  innflytjendum,	  eins	  og	  flóttafólki	  og	  

börnum	  þeirra,	  til	  boða.	  

3.3 Stefna	  um	  aðlögun	  innflytjenda	  á	  Íslandi	  	  

Aðlögun	   innflytjenda	   í	   íslensku	   samfélagi	   hefur	   orðið	  meira	   áberandi	   í	   samfélagslegri	  

umræðu	   og	   verið	   í	   brennidepli	   fjölmiðlaumræðu	   sökum	   fjölgunar	   innflytjenda	   hér	   á	  

landi	  á	   síðustu	   tveimur	  áratugum	  (Ari	  Klængur	   Jónsson,	  2013;	  Unnur	  Dís	  Skaptadóttir,	  

Guðný	   Björk	   Eydal	   og	   Hilma	   H.	   Sigurðardóttir,	   2013;	   Félagsmálaráðuneytið,	   2005).	   Í	  

Janúar	   2007	   setti	   íslenska	   ríkisstjórnin	   stefnu	   um	   aðlögun	   innflytjenda	   með	   það	   að	  

markmiði	   að	   bæta	   úrræði	   og	   réttindi	   innflytjenda	   til	   félagslegrar	   þátttöku	   og	   jafna	  

tækifæri	  þeirra.	  Stefnan	  er	  fyrsta	  heildstæða	  stefnan	  sem	  Ísland	  hefur	  sett	  á	  laggirnar	  er	  

varðar	   aðlögun	   innflytjenda.	   Markmið	   stefnunnar	   er	   að	   koma	   ólíkum	   hagsmunum	  

innflytjendahópa	   og	   sjónarmiðum	   á	   framfæri,	   og	   viðurkenna	   þau.	   Stefnan	   hefur	   að	  

leiðarljósi	  lýðræði,	  mannréttindi,	  samábyrgð	  og	  einstaklingsfrelsi.	  Markmiðið	  er	  einkum	  

að	  stuðla	  að	  heilbrigðu	  fjölmenningarsamfélagi	  sem	  einkennist	  af	  gagnkvæmri	  virðingu	  

mismunandi	  etnískra	  hópa	  (Félagsmálaráðuneytið,	  2007).	  	  

Í	   stefnu	   Íslands	  um	  aðlögun	   innflytjenda	  er	   lögð	  áhersla	  á	  menntun,	  móðurmál	  og	  

kunnáttu	  í	  íslensku.	  Stefnan	  fjallar	  um	  að	  forsenda	  góðrar	  aðlögunar	  sé	  að	  innflytjendur	  

geti	   tjáð	   sig	   á	   tungu	   þjóðarinnar	   og	   því	   beri	   stjórnvöldum	   að	   gefa	   öllum	   kost	   á	  

íslenskunámi.	  Námið	  þurfi	  að	  vera	  sniðið	  að	  þörfum	  hvers	  hóps	  og	  mikilvægt	  sé	  að	  taka	  

tillit	   til	   ólíkrar	   kunnáttu	   og	   færni	   fólks	   við	   lestur	   og	   skilning,	   sem	   og	   menningarlega	  

reynslu	   og	   þekkingu.	   Skólar	   eru	   taldir	   samkvæmt	   stefnunni	   gegna	   því	   mikilvæga	  

hlutverki	  að	  aðstoða	  börn	  frá	  ólíkum	  menningaruppruna	  til	  að	  verða	  virkir	  þátttakendur	  

í	  samfélaginu	  og	  stuðla	  þannig	  að	   jákvæðri	  aðlögun	  þeirra.	   Jafnframt	  er	   lögð	  áhersla	  á	  

að	  börn	  fái	  tækifæri	  til	  að	  viðhalda	  móðurmáli	  sínu	  og	  að	  það	  sé	  viðurkennt	  og	  metið	  til	  

eininga	   á	   öllum	   skólastigum.	   Skólar	   þurfi	   því	   að	   vera	   í	   stakk	   búnir	   til	   að	   bregðast	   við	  

slíkum	   áskorunum	   og	   þróa	   þjónustu	   og	   úrræði	   sem	   stuðli	   að	   virkri	   þátttöku	   barna	   í	  

fjölmenningarlegu	   samfélagi.	   Jafnframt	   telur	   stefnan	   að	   afar	  mikilvægt	   sé	   að	   huga	   að	  

velferð	   barnanna	   með	   því	   að	   styrkja	   sambandið	   milli	   heimilis	   þeirra	   og	   skóla	   og	  

auðvelda	  foreldrum	  þeirra	  að	  verða	  hluti	  af	  starfi	  barna	  sinna	  í	  leik-‐	  og	  grunnskólum.	  Þá	  

leggur	  stefnan	  áherslu	  á	  að	  heilbrigðisþjónusta	  sé	  aðgengileg	  fyrir	  alla	  hópa	  innflytjenda	  

og	  að	  hún	  sé	  sniðin	  að	  þörfum	  ólíkra	  hópa	  til	  þess	  að	  að	  bæta	  heilsu	  og	  vellíðan	  allra	  

einstaklinga	  (Félagsmálaráðuneytið,	  2007).	  	  

Í	   stefnunni	   er	   einnig	   fjallað	   um	   mikilvægi	   miðlunar	   upplýsinga	   og	   aðgengi	  

innflytjenda	   að	   upplýsingum	   um	   réttindi,	   skyldur	   og	   úrræði	   til	   að	   auðvelda	   þeim	  

aðlögunarferlið.	   Oft	   er	   erfitt	   að	   fóta	   sig	   í	   nýju	   samfélagi	   og	   læra	   á	   kerfi	   þess	   og	   þess	  

vegna	   sé	  mikilvægt	   að	   upplýsingagjöf	   til	   fólks	   innihaldi	   helstu	   upplýsingar	   um	   íslenskt	  

samfélag,	  réttindi	  og	  skyldur.	  Þessar	  upplýsingar	  þurfi	  að	  vera	  aðgengilegar	  á	  nokkrum	  

tungumálum	  (Rauði	  kross	  Íslands,	  2006;	  Félagsmálaráðuneytið,	  2007).	  	  

Samkvæmt	  skýrslu	  Ríkisendurskoðunar	  (2015)	  til	  Alþingis	  um	  Málefni	  útlendinga	  og	  

innflytjenda	  á	  Íslandi	  er	  talið	  nauðsynlegt	  að	  skjóta	  styrkari	  stoðum	  undir	  þá	  þætti	  sem	  

eiga	   að	   tryggja	   vel	   heppnaða	   aðlögun	   innflytjenda	   með	   tilliti	   til	   tungumálakennslu,	  

túlkaþjónustu	   og	   tækifæra	   til	   atvinnuþátttöku.	   Fram	   kemur	   í	   skýrslunni	   að	   stjórnvöld	  

hafi	   ekki	   fylgt	   stefnu	   sinni	   og	   lagaákvæðum	   nægilega	   vel	   eftir	   varðandi	   aðlögun	  

innflytjenda	  og	  mikilvægt	  sé	  að	  úrbætur	  verði	  á	  því	  sviði.	  Einnig	  er	  óskað	  eftir	  úrbótum	  

varðandi	   hælisleitendur	   á	   Íslandi.	   Ríkið	   þurfi	   að	   gefa	   út	   reglugerð	   um	   réttarstöðu	  

hælisleitenda	   til	   að	   varpa	   meðal	   annars	   skýrara	   ljósi	   á	   réttindi	   þeirra	   til	  

heilbrigðisþjónustu.	   Samkvæmt	   skýrslunni	   þarf	   einnig	   að	   bæta	   málsmeðferðartíma	   í	  

vinnslu	   hælisleitendamála	   sem	   telst	   vera	   of	   langur	   og	   dregur	   úr	   aðlögun	   þeirra	  

(Ríkisendurskoðun,	  2015).	  	  

Ljóst	   er	   að	   skortur	   á	   framkvæmd	   stefnunnar	   hljóti	   að	   hafa	   áhrif	   á	   möguleika	   og	  

tækifæri	  barna	  eins	  og	  flóttabarna	  og	  hælisleitendabarna	  til	  þátttöku	  sökum	  þess	  að	  þau	  

njóta	   einungis	   stuðnings	   í	   eitt	   ár,	   og	   eftir	   það	   eru	   þau	   með	   sömu	   stöðu	   og	   aðrir	  

innflytjendur	  sem	  hafa	   landvistarleyfi.	  Samband	   íslenskra	  sveitarfélaga	  hefur	  samþykkt	  

sérstaka	   stefnumótun	   í	   málum	   innflytjenda	   með	   það	   að	   markmiði	   að	   sem	   flest	  

sveitarfélög	  aðlagi	  þessar	  stefnur	  að	  sínu	  þjónustustigi	  (Samband	  íslenskra	  sveitarfélaga,	  

2009).	  Þó	  eru	  mörg	  sveitarfélög	  sem	  eiga	  eftir	  að	  móta	  stefnu	  í	  málefnum	  innflytjenda.	  

Þau	   sveitarfélög	   sem	   meðal	   annars	   hafa	   mótað	   sér	   stefnu	   eru	   Reykjanesbær,	  

Akureyrarbær,	   Garðabær,	   Eyþing,	   Borgarbyggð,	   Dalvíkurbyggð,	   Hafnafjarðarbær	   og	  

Reykjavíkurborg	  (Fjölmenningarsetur,	  e.d.).	  Stefnur	  og	  stuðningur	  þessara	  sveitarfélaga	  

hlýtur	  að	  skipta	  sköpum	  fyrir	  barnafjölskyldur	  þar	  sem	  þær	  eru	   í	  miklum	  tengslum	  við	  

skóla,	  leikskóla	  og	  félagsþjónustu	  vegna	  barna	  sinna.	  Þættir	  sem	  ríkið	  hefur	  lagt	  áherslu	  

á	  við	  aðlögun	  flóttabarna	  í	   íslenskt	  samfélag	  eru	  jafnframt	  þeir	  þættir	  sem	  fræðin	  telja	  

að	  skipti	  grundvallarmáli	  fyrir	  félagslega	  aðlögun	  þeirra.	  Í	  framhaldi	  verður	  nánar	  fjallað	  

um	  þá	  þætti	  í	  umhverfi	  flóttabarna	  sem	  skipta	  máli	  fyrir	  aðlögunarferli	  þeirra	  með	  tilliti	  

til	  nær-‐	  og	  fjærumhverfis.	  	  

4 Flóttabörn	  og	  félagsleg	  aðlögun	  
Fjölmargir	   þættir	   í	   umhverfi	   flóttabarna	  hafa	   áhrif	   á	   aðlögun	  þeirra.	   Í	   félagsráðgjöf	   er	  

notast	   við	   heildarsýn	   (e.	   holistic	   approach)	   og	   vistfræðilega	   nálgun	   (e.	   ecological	  

systems	  approach)	  til	  þess	  að	  útskýra	  hvaða	  þættir	  hafa	  áhrif	  á	  félagslegt	  líf	  og	  þátttöku	  

einstaklinga	  í	  samfélagi.	  Hvað	  varðar	  flóttabörn	  hentar	  vistfræðileg	  nálgun	  einkar	  vel	  til	  

þess	  að	  gera	  grein	  fyrir	  þeim	  þáttum	  í	  umhverfi	  þeirra	  sem	  móta	  aðlögun	  (Paat,	  2013;	  

Newbigging	  og	  Thomas,	  2011).	  

Vistfræðikenning	  Uries	  Bronfenbenners	  (1994)	  fjallar	  um	  þau	  víxlverkunaráhrif	  sem	  

einstaklingurinn	  og	  umhverfið	  sem	  hann	  býr	  í	  hafa	  hvort	  á	  annað.	  Jafnframt	  er	  markmið	  

vistfræðikenningarinnar	   að	   útskýra	   hvernig	   einstaklingur	   bregst	   við	   og	   aðlagast	  

breyttum	  aðstæðum	  í	  umhverfinu,	  og	  hvernig	  umhverfið	  mótar	  hans	  líðan	  og	  samskipti	  

við	   fólk	   í	   nær-‐	   og	   fjærumhverfi.	   Þau	   kerfi	   sem	   Bronfenbenners	   setur	   fram	   nefnast	  

nærkerfi	  (e.	  microsystem),	  miðkerfi	  (e.	  mesosystem)	  og	  heildarkerfi	  (e.	  macrosystem).	  	  

Nærkerfi	  er	  það	  umhverfi	  sem	  er	  næst	  einstaklingnum	  og	  fjallar	  um	  bein	  samskipti,	  

hegðun	   og	   hlutverk	   einstaklings	   í	   slíku	   umhverfi,	   oftast	   nefnt	   nærumhverfi	  

einstaklingsins.	   Nærumhverfi	   er	   fjölskylda,	   skóli,	   jafningjahópur	   og	   vinnustaður.	  

Samskipti	   einstaklingsins	   við	   aðra	   í	   nærumhverfi	   hafa	   mótandi	   áhrif	   á	   hegðun	   hans,	  

sjálfsmynd	  og	  aðlögun	  í	  samfélaginu.	  Miðkerfi	  er	  það	  umhverfi	  í	  lífi	  einstaklings	  sem	  snýr	  

að	  kerfum	  og	  fagfólki	  sem	  tengist	  einstaklingnum.	  Samskipti	  sem	  þar	  eiga	  sér	  stað	  móta	  

einstaklinginn.	  Í	  þessu	  sambandi	  hafa	  samskipti	  á	  milli	  foreldra	  og	  skóla	  mótunaráhrif	  á	  

upplifun	  og	  menntunartækifæri	  barna.	  Heildarkerfi	  fjallar	  um	  samspil	  allra	  kerfanna	  og	  

hvernig	  gildi	  og	  menning	  samfélagsins	  hefur	  bein	  áhrif	  á	  einstaklinginn	  og	  aðlögun	  hans	  í	  

því	  samfélagi	  sem	  hann	  býr	  í	  (Bronfenbrenner,	  1994).	  	  

Flóttabörn	  eru	  afar	  fjölbreyttur	  hópur	  einstaklinga	  með	  ólíkar	  þarfir.	  Tækifæri	  þeirra	  

og	  framtíð	  er	  bundin	  þeim	  stuðningi	  sem	  þau	  fá	  frá	  fjölskyldunni	  og	  nærsamfélaginu,	  og	  

einnig	  þeim	  stuðningi	  sem	  þau	  fá	  frá	  skólakerfi	  og	  félagslegum	  stofnunum	  (Lewig,	  Arney	  

og	   Salveron,	   2010).	   Árangursrík	   aðlögun	   skapar	   sterka	   sjálfsmynd	   og	   bætir	   lífsgæði	  

flóttabarna.	   Þeir	   þættir	   sem	  hafa	   áhrif	   á	   aðlögun	   flóttabarna,	   eins	   og	   fjallað	   var	   um	   í	  

öðrum	   kafla	   um	   áhrif	   fólksflutninga,	   eru	   aldur	   við	   komu,	   alvarleikar	   atburða	   sem	  

einstaklingur	   hefur	   upplifað,	   styrkleiki	   einstaklings,	   bakgrunnur	   fjölskyldunnar	   og	  

viðtökur	   samfélagsins.	   Samfélagið	   þarf	   að	   huga	   að	   ytri	   aðstæðum	   og	   andlegri	   líðan	  

flóttabarna	  með	  því	  að	  bjóða	  þeim	  móttökuþjónustu,	  menntun,	  heilbrigðisþjónustu	  og	  

félagslegan	   stuðning	   (Simich	   og	   Andermann,	   2014;	   Newbigging	   og	   Thomas,	   2011).	  

Fjölskyldutengsl,	   stuðningur	   frá	   nærumhverfi,	   félagsleg	   virkni	   og	   þátttaka	   flóttabarna	  

eru	   forsendur	   aðlögunar.	   Jákvæð	   tengsl	   einstaklings	   við	   þessa	   þætti	   eru	   bundin	   þeim	  

viðhorfum	   sem	   þau	   mæta	   í	   nýja	   samfélaginu	   (Lerner,	   2012;	   Beirens,	   Hughes,	   Hek,	  

Spicer,	  2007;	  Arnot	  og	  Pinson,	  2005).	  

Í	   þessum	   kafla	   verður	   fjallað	   um	   aðlögun	   flóttabarna	   út	   frá	   heildarsýn	   og	  

vistfræðilegri	   nálgun.	   Í	   ljósi	   þess	   verða	   áhrif	   fjölskyldu,	   skóla	   og	   félagslegrar	   virkni	   og	  

þátttöku	   á	   flóttabörn	   skoðuð.	   Í	   lokin	   verður	   fjallað	   um	   aðkomu	   velferðarkerfisins	   að	  

félagslegum	  stuðningi	  við	  flóttabörn	  með	  áherslu	  á	  hlutverk	  félagsráðgjafans.	  	  

4.1 Fjölskyldan	  
Fjölskyldan	   skipar	   stóran	   sess	   í	   lífi	   flóttabarna	   og	   hefur	   mikilvægt	   hlutverk	   í	  

aðlögunarferli	  þeirra.	  Stuðningur	  velferðarkerfisins	  við	  foreldra	  hefur	  áhrif	  á	  getu	  þeirra	  

til	   að	   styðja	   við	   börnin	   í	   aðlögunarferlinu.	   Sá	   stuðningur	   eykur	   félagslega	   og	  

efnahagslega	   getu	   foreldranna	   og	   opnar	   aðgengi	   þeirra	   að	   atvinnu,	   menntun,	  

tungumálakennslu,	  heilbrigðis-‐	  og	  félagslegri	  þjónustu	  (Lewig,	  Arney	  og	  Salveron;	  2010;	  

Walsh	  o.fl.,	  2009).	  Styrkleikar	  flóttafjölskyldna	  felst	  í	  því	  að	  hafa	  metnað	  og	  löngun	  til	  að	  

byggja	   upp	   betra	   líf	   í	   nýju	   landi	   og	   skapa	   betri	   framtíð	   fyrir	   fjölskylduna.	   Til	   að	   veita	  

börnum	  sínum	  stuðning	  þurfa	  foreldrar	  að	  hafa	  raunhæfar	  og	  skýrar	  væntingar	  og	  styðja	  

markmið	  barna	  sinna	  eftir	  bestu	  getu.	  Geta	  þeirra	  til	  að	  mæta	  þörfum	  barnanna	  getur	  

þó	  hafa	  minnkað	  sökum	  áfalla	  sem	  þeir	  hafa	  gengið	  í	  gegnum	  og	  vöntun	  á	  stuðningi	  frá	  

hinu	   opinbera	   (Fazel	   o.fl.,	   2012).	   Sálrænn	   stuðningur	   er	   nauðsynlegur	   til	   þess	   að	  

foreldrar	   geti	   unnið	   úr	   þeim	   áföllum	   sem	   þeir	   hafa	   orðið	   fyrir	   og	   geti	   sinnt	  

uppeldishlutverki	   sínu,	   sem	   felst	  meðal	  annars	   í	  því	  að	  ala	  upp	  sjálfstæða	  einstaklinga	  

með	  sterka	  sjálfsmynd	  (Atwell,	  Gifford,	  McDonald-‐Wilmsen,	  2009;	  Fazel	  o.fl.,	  2012).	  

Foreldrar	   þurfa	   að	   tileinka	   sér	   gildi	   og	  menningu	   nýja	   samfélagsins	   ásamt	   því	   að	  

viðhalda	  menningu	   og	   hefðum	  upprunalands	   sem	   skipta	   fjölskylduna	  máli	   (Fazel	   o.fl.,	  

2012).	   Samkvæmt	   flutningsferliskenningu	   Sluzkis	   (1979),	   sem	   fjallað	   var	   um	   í	   öðrum	  

kafla,	  geta	  árekstrar	  myndast	  milli	  kynslóða	  sökum	  þess	  að	  börn	  eru	  fyrri	  til	  að	  tileinka	  

sér	  hefðir	  og	  gildi	  hinnar	  nýju	  menningar	  en	  foreldrarnir.	  Þessi	  ágreiningur	  getur	  leitt	  til	  

þess	   að	   foreldrar	   finni	   fyrir	   valdleysi	   í	   foreldrahlutverkinu	   (Renzaho,	   McCabe	   og	  

Sainsbury,	  2011).	  Þeim	  foreldrum	  sem	  hafa	  lýst	  yfir	  vilja	  sínum	  um	  að	  börn	  þeirra	  alist	  

upp	  við	  upprunalegar,	  menningarlegar	  hefðir	  og	  siði	  gæti	  fundist	  sem	  þeir	  hafi	  brugðist	  

foreldrahlutverki	   sínu	   þegar	   það	   gengur	   illa	   (Lewig,	   Arney	   og	   Salveron,	   2010).	   Ábyrgð	  

barna	  í	  fjölskyldum	  er	  mismunandi	  mikil	  á	  milli	  ríkja	  og	  það	  tíðkast	  í	  sumum	  löndum	  að	  

flóttabörn	  beri	  ríkari	  ábyrgð	  heldur	  en	  tíðkast	  í	  menningu	  þess	  lands	  sem	  þau	  flytjast	  til.	  

Menningarmunur	  og	  ólíkar	  áherslur	  fjölskyldunnar	  og	  nýja	  samfélagsins	  getur	  því	  valdið	  

streitu	   hjá	   flóttabörnum	   og	   leitt	   af	   sér	   erfiðleika	   við	   að	   aðlagast	   samfélaginu	   á	  

heilbrigðan	  hátt	  (Lewig,	  Arney	  og	  Salveron,	  2010).	   	  	  

Foreldrar	   upplifa	   oft	   erfiðleika	   við	   að	   tileinka	   sér	   tungumál	   nýja	   landsins.	  

Tungumálahindranir	   skerða	   getu	   þeirra	   til	   að	   sækja	   sér	   þjónustu,	   aðgang	   þeirra	   að	  

upplýsingum	  um	   réttindi	  og	   skyldur	  og	  einangrar	  þá	   félagslega	  og	   frá	   samfélagslegum	  

viðburðum	  sem	  skipta	  máli	  fyrir	  þá	  og	  börn	  þeirra.	  Skert	  tungumálakunnátta	  verður	  oft	  

til	  þess	  að	  foreldrar	  taka	  ekki	  þátt	  í	  skólastarfi	  barnanna	  sinna	  og	  mynda	  ekki	  tengsl	  við	  

starfsfólk	   skólanna	   og	   foreldra	   annarra	   barna	   (Atwell	   o.fl.,	   2009).	   Félagslegur	  

bakgrunnur	   fjölskyldu	   hefur	   einnig	   áhrif	   á	   skólagöngu	   barnanna	   að	  mati	   fræðimanna.	  

Flóttabörn	   sem	  koma	  úr	   fjölskyldum	  með	   slaka	   félagslega	   stöðu	  og	   sem	  búa	   yfir	   lítilli	  

menntun	  eiga	   erfiðara	  með	  að	  nýta	   sér	  menntun	  og	  þekkingu	   vegna	  ónógs	   stuðnings	  

heima	  fyrir	  (Strekalova	  og	  Hoot,	  2008;	  Lerner,	  2012).	  	  

4.2 Skólaumhverfið	  	  

Skólaumhverfið	  leikur	  stórt	  hlutverk	  í	  félagsmótun	  og	  aðlögun	  flóttabarna	  inn	  í	  hið	  nýja	  

samfélag.	   Það	   kennir	   þeim	   gildi	   nýrrar	   menningar,	   mótar	   sjálfsmynd	   og	   skapar	  

tilfinningu	   þeirra	   um	   að	   tilheyra	   samfélagi.	   Fræðin	   telja	   að	   menntun	   og	   félagslegt	  

umhverfi	   skólans	   sé	   grundvöllur	   fyrir	   aðlögun	   þeirra.	   Jafnframt	   byggir	   menntun	   upp	  

tilfinningalegt	   og	   félagslegt	   öryggi	   barnanna,	   sem	   og	   félagslegan	   og	   andlegan	   þroska	  

(Lerner,	   2012;	   Yohani,	   2013).	   Reglufestan,	   og	   það	   skipulag	   sem	   fylgir	   skóladeginum,	  

skiptir	  máli	   til	   þess	   að	  mögulegt	   sé	   fyrir	   börn	   að	   byggja	   upp	   eðlilegt	   daglegt	   líf	   í	   nýju	  

samfélagi.	   Ennfremur	   getur	   skólakerfið	   opnað	   aðgang	   allrar	   fjölskyldunnar	   að	  

samfélaginu	  og	  fólki	  innan	  þess	  sem	  er	  mikilvægt	  fyrir	  aðlögunarferlið	  (Taylor	  og	  Sidhu,	  

2012).	  

Skólar	  mæta	  ýmsum	  áskorunum	  við	  móttöku	  á	  flóttabörnum	  og	  stuðla	  að	  velgengni	  

þeirra.	   Skólakerfi	   sem	   býður	   flóttabörnum	   menntun	   þarf	   að	   einkennast	   af	   vinalegu	  

andrúmslofti	   og	   er	   áhersla	   lögð	   á	   skóla	   án	   aðgreiningar	   (e.	   inclusive	   education),	   sem	  

fagnar	  fjölbreytileikanum	  og	  skapar	  jákvætt	  viðhorf	  annarra	  barna	  til	  flóttabarna.	  Skólar	  

þurfa	   að	  mæta	   sérstökum	   þörfum	   flóttabarna	   en	   á	   sama	   tíma	   gæta	   sín	   á	   því	   að	   það	  

verði	  ekki	  til	  þess	  að	  aðgreina	  þau	  frá	  öðrum	  börnum.	  Að	  mati	  Arnot	  og	  Pinson	  (2005)	  

þarf	   skólinn	   að	   byggja	   á	   heildrænni	   nálgun	   (e.	   holistic	   approach).	   Slíkt	   kerfi	   veitir	  

stuðning	   sem	   mætir	   þrem	   þörfum	   flóttabarna	   sem	   eru:	   námslegar,	   félagslegar	   og	  

tilfinningalegar	  þarfir.	  Rutter	  (2003)	  hefur	  fjallað	  töluvert	  um	  flóttabörn	  í	  skólaumhverfi	  

og	  telur	  hún	  að	  þeir	  þættir	  sem	  skólar	  þurfa	  að	  leggja	  áherslu	  á	  við	  móttöku	  flóttabarna	  

séu	  vinalegt	  umhverfi,	   fordómaleysi	  og	   tilfinningalegur	   stuðningur,	  og	  þá	   sérstaklega	   í	  

ljósi	  þess	  að	   sum	   flóttabörn	  þjáist	   af	   áfallastreituröskun.	  Upplýsa	  þarf	   aðra	  nemendur	  

um	  reynslu	  flóttabarna	  til	  þess	  að	  minnka	  fordóma	  í	  garð	  þeirra	  og	  stuðla	  að	  styðjandi	  

tengslum	   og	   samskiptum	   á	   milli	   nemenda	   og	   flóttabarna	   (Taylor	   og	   Sidhu,	   2012).	   Ef	  

þekking	  annarra	  í	  skólaumhverfinu	  á	  aðstæðum	  flóttabarna	  er	  ekki	  til	  staðar	  getur	  það	  

orðið	  til	  þess	  að	  þeim	  líði	  ekki	  vel	  og	  að	  þau	  þrói	  neikvætt	  viðhorf	  til	  skóla	  og	  annarra	  

barna,	  sem	  getur	  leitt	  til	  einangrunar	  frá	  samfélaginu	  (Yohani,	  2013).	  

Samkvæmt	   rannsóknum	   hefur	   alvarleiki	   fyrri	   atburða	   í	   lífi	   flóttabarna	   og	  

aðlögunarkvíði	   töluverð	   áhrif	   á	   það	   hvernig	   flóttabörnum	   gengur	   að	   aðlagast	  

skólaumhverfinu,	   menntunarlega	   séð	   og	   félagslega.	   Mörg	   flóttabörn	   hafa	   upplifað	  

skerta	   eða	   enga	   skólagöngu	   í	   heimalandi	   sínu.	   Þetta	   hefur	  mikil	   áhrif	   á	   námsárangur	  

þeirra	  og	  eykur	  líkur	  á	  brottfalli	  úr	  skóla	  (Yohani,	  2013;	  Bond	  o.fl.,	  2007).	  Skólar	  þurfa	  að	  

taka	  tillit	  til	  aðstæðna	  flóttabarna	  og	  þróa	  leiðir	  til	  að	  veita	  þeim	  menntun	  sem	  hentar	  

fyrri	  reynslu	  þeirra	  af	  skólakerfinu	  (Lerner,2012).	  Mörg	  flóttabörn	  ná	  þó	  góðum	  árangri	  í	  

skólanum	  þrátt	  fyrir	  ýmsar	  hindranir	  og	  tengist	  það	  öruggum	  stuðningi	  fjölskyldunnar	  og	  

fólks	  í	  samfélaginu	  (Taylor	  og	  Sidhu,	  2012).	  

Áherslan	   í	   skólum	   er	   oft	   lögð	   á	   innflytjendur	   almennt	   og	   á	   fjölmenningarlega	  

menntun.	  Af	  stefnum	  menntastofnana	  hinna	  ýmsu	  ríkja	  má	  ráða	  að	  oft	  er	  ekki	  gerður	  

greinarmunur	   á	   ólíkum	   þörfum	   flóttabarna	   og	   innflytjendabarna	   (Rutter,	   2003).	  

Athyglinni	  er	  beint	  frá	  þeim	  áhrifum	  sem	  flutningsferlið	  hefur	  haft	  í	  för	  með	  sér	  og	  yfir	  á	  

líðan	   og	   reynslu	   flóttabarna,	   en	   sú	   reynsla	   er	   einmitt	   það	   sem	   aðgreinir	   þau	   frá	  



32	  

innflytjendabörnum.	   Ósýnileiki	   á	   þarfir	   flóttabarna	   vinnur	   þar	   af	   leiðandi	   gegn	  

félagslegri	   og	   menningarlegri	   aðlögun	   þeirra	   (Taylor	   og	   Sidhu,	   2012).	   Einnig	   hefur	  

viðhorf	   starfsfólks	   í	   skólum	   og	   fagaðila	   í	   velferðarþjónustu	   til	   flóttabarna	   litast	   af	  

hugmyndum	   um	   að	   þau	   séu	   aðallega	   þjáð	   af	   áfallastreitu	   (Rousseau,	   Measham	   og	  

Nadeau,	  2012;	  Bronstein	  og	  Montogomery,	  2011;	  Rutter,	  2003).	  Þetta	  getur	  gert	  það	  að	  

verkum	   að	   litið	   er	   framhjá	   aðstæðum	   sem	   þau	   búa	   við	   eins	   og	   fátækt,	   félagslegri	  

einangrun,	   fordómum	  í	  samfélaginu	  og	  óöruggri	   lagalegri	  stöðu	   í	  nýja	   landinu	  (Yohani,	  

2013).	  

Skólakerfið	   leggur	  mikla	   áherslu	   á	   tungumálakunnáttu	  og	  því	   eru	   kröfur	   gerðar	   til	  

flóttabarna	  um	  að	  tileinka	  sér	  tungumál	  nýja	  landsins.	  Samkvæmt	  flóttabörnum	  upplifa	  

þau	   neikvætt	   viðhorf	   sökum	   skertrar	   tungumálakunnáttu	   sem	   kemur	   í	   veg	   fyrir	  

möguleika	  þeirra	  í	  nýja	  landinu.	  Þetta	  setur	  mörg	  flóttabörn	  í	  erfiða	  stöðu	  vegna	  skorts	  á	  

fyrri	   menntun	   og	   erfiðleikum	   við	   að	   tileinka	   sér	   tungumál	   nýja	   landsins	   (Guðbjörg	  

Ottósdóttir	  og	  Helena	  N.	  Wolimbwa,	  2011).	  Ljóst	  er	  að	  viðhorf	  fagaðila,	  starfsfólks	  innan	  

skólanna	  og	  samfélagsins	  í	  heild	  þarf	  að	  vera	  byggt	  á	  betri	  þekkingu	  á	  aðstæðum	  þeirra	  

þar	   sem	  það	  skapar	  grundvöll	   fyrir	   félagslegum	  og	   tilfinningalegum	  stuðningi	   sem	  þau	  

þarfnast.	  

4.2.1 Mikilvægi	  tungumálsins	  	  

Rannsóknir	  og	   fræði	  um	   flóttabörn	   leggja	   ríka	  áherslu	  á	  mikilvægi	   tungumálakunnáttu	  

fyrir	  aðlögun	  þeirra	   (McBrien,	  2005).	  Æskilegt	  er	  að	   tungumálakennsla	  nýja	  málsins	  sé	  

veitt	   í	   formi	   sérkennslu	   en	   að	  börnum	   sé	   fljótlega	   gefinn	   kostur	   á	   því	   að	   stunda	  nám	  

samhliða	  jafnöldrum	  sínum,	  án	  aðgreiningar	  (Taylor	  og	  Sidhu,	  2012).	  

Aldur	  við	  komu	  flóttabarna	  skiptir	  miklu	  máli	  varðandi	  getu	  þeirra	  til	  að	  tileinka	  sér	  

tungumál	  hins	  nýja	  lands.	  Börn	  eldri	  en	  15	  ára	  lenda	  í	  meiri	  erfiðleikum	  en	  þau	  sem	  yngri	  

eru	   þegar	   kemur	   að	   því	   að	   læra	   nýja	   tungumálið,	   en	   það	   tekur	   fimm	   til	   sjö	   ár	   fyrir	  

tungumálakunnáttu	  að	  þróast.	  Eldri	  flóttabörn	  hafa	  því	  styttri	  tíma	  til	  að	  tileinka	  sér	  nýja	  

tungumálið	   og	   læra	   inn	   á	   skólakerfið,	   sem	   setur	   þau	   í	   erfiðari	   stöðu	   heldur	   en	   þau	  

flóttabörn	   sem	   koma	   á	   sínum	   yngri	   árum	   (Lerner,	   2012).	   Því	   þarf	   að	   leggja	   áherslu	   á	  

flóttabörn	  sem	  koma	  til	   landsins	  á	  unglingsárum	  og	  skoða	  hvernig	  sé	  árangursríkast	  að	  

veita	  þeim	  þann	  stuðning	  sem	  þau	  þarfnast	  til	  að	  eiga	  betri	  möguleika	  í	  framtíðinni.	  	  

Varðveisla	   móðurmáls	   fyrir	   börn	   sem	   eru	   að	   læra	   nýtt	   tungumál	   er	   talin	   vera	  

mikilvæg.	   Börn	   sem	   búa	   við	   góðan	   grunn	   í	   móðurmálinu	   standa	   betur	   að	   vígi	   þegar	  

kemur	  að	  því	  að	  læra	  nýtt	  tungumál,	  en	  einnig	  viðheldur	  móðurmálskunnátta	  sambandi	  

við	  foreldrana	  og	  fólk	  frá	  heimalandinu.	  Stefnur	  menntastofnana	  sem	  leggja	  ekki	  áherslu	  

á	   varðveislu	   móðurmáls	   geta	   gert	   það	   að	   verkum	   að	   menning	   og	   uppruni	  

minnihlutahópa	  eins	  og	   flóttabarna	  verði	  ekki	  viðurkenndur	   í	   samfélaginu	   (Ball,	  2011).	  

Rannsókn	  á	  flóttabörnum	  á	  Íslandi	  leiddi	  í	  ljós	  að	  ekkert	  þeirra	  barna,	  sem	  talað	  var	  við,	  

fær	  kennslu	  í	  móðurmáli	  sínu.	  Sú	  aðstoð	  var	  einungis	  í	  boði	  á	  fyrsta	  ári	  eftir	  komuna	  til	  

Íslands.	  Í	  kjölfarið	  varð	  varðveisla	  móðurmáls	  fyrst	  og	  fremst	  á	  ábyrgð	  fjölskyldunnar	  og	  

flóttabarnanna	  sjálfra	  (Guðbjörg	  Ottósdóttir	  og	  Helena	  N.	  Wolimbwa,	  2011).	  	  

Í	  rannsókn	  Guðbjargar	  Ottósdóttur	  og	  Helenu	  N.	  Wolimbwa	  (2011)	  kemur	  í	   ljós	  að	  

flóttabörnin,	  sem	  tóku	  þátt	   í	   rannsókninni,	   töldu	  að	  tungumálakunnáttan	  væri	   lykillinn	  

að	  samfélaginu	  en	  jafnframt	  ein	  helsta	  hindrun	  þeirra,	  sem	  leiðir	  einkum	  að	  fordómum.	  

Samfélagslegur	   skilningur	   á	   góðri	   tungumálakunnáttu	   fólks	   af	   erlendum	   uppruna	   og	  

viðhorf	  til	  þess	  hvað	  telst	  vera	  góð	  tungumálafærni	  þarf	  mögulega	  að	  endurskoða	  í	  ljósi	  

þess	  að	  mörg	  flóttabörn	  upplifa	  fordóma	  sökum	  skertrar	  tungumálakunnáttu	  og	  hreims.	  

Mikilvægt	  er	  að	  tungumálakunnáttan	  sé	  því	  ekki	  skilgreind	  út	   frá	  hreim	  og	  að	  hreimur	  

leiði	   ekki	   af	   sér	   fordóma.	   Lerner	   (2012)	   telur	   að	   viðhorf	   annarra	   til	   færni	   barnanna	   í	  

tungumálinu	   hafi	   áhrif	   á	   aðlögunarreynslu	   þeirra	   og	   geti	   leitt	   til	   útskúfunar	   úr	  

jafningjahóp	  sem	  skerðir	  möguleika	  þeirra	  á	  félagslegri	  virkni	  og	  þátttöku.	  

4.3 Félagsleg	  virkni	  og	  þátttaka	  flóttabarna	  
Rannsóknir	   hafa	   fjallað	   um	   mikilvægi	   félagslegra	   tengsla	   fyrir	   flóttabörn	   og	  

hælisleitendabörn.	   Að	   sögn	   flóttabarna	   mynda	   þau	   félagsleg	   tengsl	   við	   önnur	   börn	   í	  

skólanum,	  í	  athöfnum	  eftir	  skólann,	  um	  helgar,	  í	  tengslum	  við	  önnur	  börn	  í	  nágrenninu	  

og	   í	   gegnum	   fjölskylduvini.	   Þessi	   félagslegu	   tengsl	   stuðla	   að	   hagnýtum	   og	  

tilfinningalegum	   stuðningi	   sem	   kemur	   í	   veg	   fyrir	   félagslega	   einangrun	   (Lustig,	   Kia-‐

Keating,	  Grant-‐Knight,	  Geltman,	   Ellis	   og	  Kinzie,	   Keane,	   Saxe,	   2004;	  Beirens	  o.fl.,	   2007;	  

Correa-‐Velez,	  Gifford	  og	  Barnett,	  2010).	  	  

Rannsóknir	   benda	   á	   mikilvægi	   þess	   að	   mynda	   félagsleg	   tengsl	   við	   börn	   úr	   sama	  

samfélagi	  en	  einnig	  að	  viðhalda	  tengslum	  við	  fólk	  með	  svipaðan	  bakgrunn	  (Beirens	  o.fl.,	  

2007;	  Guðbjörg	  Ottósdóttir	  og	  Helena	  N.	  Wolimbwa,	  2011).	  Mörg	  flóttabörn	  eiga	  færri	  

vini	  heldur	  en	  innfædd	  börn	  og	  eiga	  þau	  það	  frekar	  til	  að	  eyða	  frítíma	  sínum	  í	  að	  sinna	  

umönnun	   innan	   heimilis	   og	   heimilisverkum	   heldur	   en	   að	   hitta	   vini	   (Lerner,	   2012).	   Í	  

rannsókn	   Guðbjargar	   Ottósdóttur	   og	   Helenu	   N.	  Wolimbwa	   (2011)	   kom	   í	   ljós	   að	   flest	  

flóttabörn	   viðhalda	   tengslum	   við	   fólk	   frá	   heimalandi	   sínu	   en	   fá	   þeirra	   hafa	   eignast	  

íslenska	  vini.	  Sum	  þeirra	  upplifa	  sig	  ekki	  sem	  hluta	  af	  hópnum.	  Mörg	  flóttabörn	  lýsa	  því	  

yfir	  að	  þau	  vilji	  halda	  í	  tengsl	  við	  önnur	  flóttabörn	  með	  sama	  bakgrunn	  og	  upplifa	  að	  þau	  

tengsl	  hafi	  jákvæð	  áhrif	  á	  líf	  sitt	  (Ager	  og	  Strang,	  2008;	  Hek,	  2005).	  	  

Erfiðleikar	  við	  að	  mynda	  félagsleg	  tengsl	  við	  börn	  frá	  nýja	  landinu	  eru	  einkum	  sökum	  

viðhorfa	   til	   flóttabarna	   og	   útilokunar	   sem	   þau	   verða	   fyrir.	   Samkvæmt	   rannsóknum	  

upplifa	  flest	  flóttabörn	  fordóma	  og	  þau	  eru	  í	  meiri	  hættu	  á	  að	  verða	  lögð	  í	  einelti	  vegna	  

uppruna	   síns.	   Viðhorf	   til	   þeirra	   einkennast	   oft	   af	   vantrausti,	   ótta	   og	   vanþekkingu	  

gagnvart	   fortíð	   þeirra	   (Lerner,	   2012;	   Beirens	   o.fl.,	   2007).	   Hælisleitendabörn	   upplifa	  

ennfremur	  flóknari	  þrautir	  við	  að	  mynda	  félagsleg	  tengsl	  vegna	  takmarkaðs	  aðgangs	  að	  

almennri	   þjónustu	   og	   skorti	   á	   getu	   til	   að	   sækja	   stuðning	   og	   þjónustu.	   Að	   búa	   við	  

réttindaleysi	   leiðir	   til	   þess	   að	   hælisleitendabörn	   einangrast	   frá	   samfélaginu	   og	  mynda	  

ekki	  tengsl	  við	  önnur	  börn	  (Beirens	  o.fl.,	  2007).	  	  

Þátttaka	  í	  félagslegum	  athöfnum	  verður	  til	  þess	  að	  flóttabörn	  upplifa	  sig	  sem	  hluta	  

af	  hóp.	  Flóttabörn	  sem	  taka	  virkan	  þátt	   í	  samfélagslegum	  viðburðum	  jafna	  sig	  frekar	  á	  

þeim	  áföllum	  og	  missi	  sem	  þau	  hafa	  gengið	  í	  gegnum	  (Correa-‐Velez,	  Gifford	  og	  Barnett,	  

2010).	   Íslenskar	   rannsóknir	   gefa	   til	   kynna	   að	   félagsstarf	   barna	   af	   erlendum	   uppruna	  

skiptir	  máli	  fyrir	  aðlögun	  þeirra	  í	  íslensku	  samfélagi	  (Sólveig	  H.	  Georgsdóttir	  og	  Hallfríður	  

Þórarinsdóttir,	  2008;	  Guðbjörg	  Ottósdóttir	  og	  Helena	  N.	  Wolimbwa,	  2011).	  Samkvæmt	  

rannsókn	  Guðbjargar	  Ottósdóttur	  og	  Helenu	  N.	  Wolimbwa	  (2011)	  höfðu	  flest	  flóttabörn	  

tekið	   þátt	   í	   tómstundastarfi	   á	   fyrsta	   ári	   frá	   komu	   til	   Íslands	   eða	   á	   meðan	  

flóttamannaverkefnið	  stóð	  yfir	  en	  drógu	  sig	  svo	  út	  úr	  því.	  Nokkrar	  ástæður	  eru	  fyrir	  því	  

hvers	  vegna	  börnin	  taka	  ekki	  mikinn	  þátt	  í	  tómstundastarfi.	  Ein	  af	  þeim	  er	  sú	  að	  í	  þeirra	  

heimalandi	  er	  ekki	  hefð	   fyrir	  því	   að	   stunda	   frístundastarf	  og	  börnin	  þurfa	  á	  hvatningu	  

foreldra	   sinna	   að	   halda	   til	   að	   taka	   þátt	   í	   frístundastarfi	   (Sólveig	   H.	   Georgsdóttir	   og	  

Hallfríður	  Þórarinsdóttir,	  2008).	  	  

Ríkið	  þarf	  að	   stuðla	  að	  því	  að	  auðvelda	   flóttabörnum	  að	  skapa	   félagsleg	   tengsl	  og	  

bæta	  virkni	  flóttabarna	  með	  því	  að	  opna	  aðgang	  þeirra	  að	  allri	  almennri	  þjónustu.	  Þetta	  

verður	  til	  þess	  að	  styrkja	  félagsleg	  bönd	  flóttabarna	  við	  samfélagið	  (Beirens	  o.fl.,	  2007;	  

Stewart	   o.fl.,	   2008).	   Í	   framhaldi	   verður	   fjallað	   um	   félagslegan	   stuðning,	   hlutverk	  

félagsráðgjafa	   í	   að	   veita	   slíkan	   stuðning	   og	   hvaða	   áherslur	   eru	   lagðar	   í	   vinnu	   með	  

flóttabörnum.	  	  

4.4 Félagslegur	  stuðningur	  frá	  hinu	  opinbera	  
Fjölgun	   flóttafólks	   í	   heiminum	   hefur	   orðið	   til	   þess	   að	   ýmsar	   starfsstéttir	   í	  

velferðarkerfum	   móttökuríkja	   upplifa	   áskoranir	   við	   að	   mæta	   þörfum	   þessa	   hóps.	  

Flóttafólk	   hefur	   þörf	   á	   félagslegum	   stuðningi	   við	   komu	   til	   móttökuríkis	   en	   þó	   getur	  

aðgengi	  að	  félagsþjónustu	   í	  móttökuríkjum	  verið	  ólík	  eftir	  samfélögum	  og	   innan	  þeirra	  

(Newbigging	   og	   Thomas,	   2011).	   Í	   rannsóknum	   um	   félagslegan	   stuðning	   til	   flóttafólks	  

hefur	  lítið	  verið	  fjallað	  um	  það	  hversu	  margslungin	  og	  flókin	  þjónustan	  getur	  verið.	  Geta	  

og	   vilji	   fólks	   til	   að	   sækja	   sér	   þjónustu	   er	   ólíkur	   sem	   og	   skilningur	   þessara	   hópa	   á	  

félagslegum	   stuðningi	   frá	   hinu	   opinbera.	   Slík	   þekking	   í	   rannsóknum	   skiptir	  

grundvallarmáli	   til	   þess	   að	   tryggja	   samræmi	   félagsþjónustu,	   að	   þjónustan	   sé	   áhrifarík	  

fyrir	  þá	   sem	  hún	   leitast	   við	  að	  koma	   til	  móts	   við	  og	  miðist	   að	  þörfum	  þeirra	   (Stewart	  

o.fl.,	   2008).	   Tungumálaerfiðleikar,	   upplýsingaskortur	   á	   hvernig	   þjónustan	   virkar,	  

neikvæð	  viðhorf,	  heilsuleysi,	  einangrun	  og	  óöryggi	  flóttabarna	  og	  fjölskyldna	  þeirra	  eru	  

þeir	   þættir	   sem	   hafa	   áhrif	   á	   það	   hvort	   þau	   sæki	   sér	   félagslegan	   stuðning.	   Geta	  

félagsþjónustunnar	   til	   að	   mæta	   þörfum	   þessa	   hóps	   er	   einnig	   oft	   lítil	   vegna	   þröngra	  

lagaramma	  og	  skrifræðis	  innan	  stofnana	  (Rutter,	  2003).	  	  

Á	   Íslandi	   liggja	   fyrir	   leiðbeinandi	   reglur	   til	   handa	   ríki	   og	   sveitarfélögum	   varðandi	  

félagslegan	  stuðning	  og	  úrræði	  til	   flóttafólks	  sem	  íslenska	  ríkið	  tekur	  á	  móti.	  Um	  er	  að	  

ræða	  meðal	  annars	  reglur	  flóttamannanefndar	  (2007)	  um	  móttöku	  og	  aðstoð	  við	  hópa	  

flóttafólks	   og	  hins	   vegar	   Leiðbeinandi	   reglur	   fyrir	   sveitarfélög	  um	  móttökuþjónustu	  og	  

aðstoð	  við	  félagslega	  þátttöku	  flóttafólks	  (Velferðarráðuneytið,	  2014).	  Sú	  þjónusta	  sem	  

veitt	   hefur	   verið	   til	   flóttafólks	  miðast	   við	   eitt	   ár	   frá	   komu	  þess	   til	   landsins.	   Í	  mörgum	  

tilfellum	  eru	  þarfir	  flóttabarna	  og	  fjölskyldna	  þeirra	  það	  flóknar	  að	  þessi	  þjónusta	  er	  ekki	  

næg	   og	  mikilvæg	   áframhaldandi	   eftirfylgni	   er	   ekki	   til	   staðar	   (Guðbjörg	   Ottósdóttir	   og	  

Helena	   N.	   Wolimbwa,	   2011).	   Hælisleitendum	   var	   fram	   til	   ársins	   2007	   ekki	   boðin	   sú	  

aðstoð	  og	  þjónusta	  sem	  flóttamenn	  sem	  koma	  til	  landsins	  í	  boði	  ríkisins	  fá.	  Árið	  2008	  var	  

þó	  samningur	  gerður	  milli	  Félagsmálaráðuneytisins	  og	  Rauða	  kross	   Íslands	  sem	  átti	  að	  

koma	   til	  móts	   við	   þennan	   hóp	   (Rauði	   kross	   Íslands,	   e.d-‐d).	   Efasemdir	   eru	   um	  hvernig	  

honum	   hefur	   verið	   fylgt	   eftir	   í	   raun	   þar	   sem	   enn	   er	   skortur	   á	   skýrum	   reglum	   um	  

réttindastöðu	  hælisleitenda	  á	  Íslandi	  (Ríkisendurskoðun,	  2015).	  	  

Félagsráðgjafar	   hérlendis	   hafa	   starfað	   með	   flóttafólki	   og	   hælisleitendum	   síðan	  

byrjað	  var	  að	  taka	  á	  móti	  hópum	  hér	  á	  landi	  og	  hafa	  byggt	  upp	  reynslu	  og	  þekkingu	  á	  því	  

sviði.	   Félagsráðgjafar	  hafa	  gegnt	   stóru	  hlutverki	   í	   félagslegri	   þjónustu	   til	   flóttafólks	   frá	  

1996	  eftir	  að	  sveitarfélögin	  urðu	  formlegir	  þátttakendur	  í	  veitingu	  félagslegrar	  þjónustu	  

til	  flóttafólks.	  Hlutverk	  félagsráðgjafa	  felur	  í	  sér	  að	  hafa	  yfirsýn	  yfir	  stöðu	  og	  þjónustu	  til	  

fjölskyldunnar,	  og	  fylgjast	  með	  fjölskyldunni	  og	  einstaklingum	  innan	  hennar	  í	  aðlögunar-‐

ferlinu.	  Félagsráðgjafar	  sjá	  einnig	  um	  að	  veita	  flóttafjölskyldum	  stuðning	  og	  upplýsingar	  

varðandi	   lagaleg	   réttindi	   og	   þau	   úrræði	   sem	   í	   boði	   eru,	   sem	   og	   að	   upplýsa	   þær	   um	  

skyldur	  innan	  nýja	  samfélagsins	  (Rauði	  kross	  Íslands,	  e.d-‐b).	  	  

4.4.1 Áherslur	  í	  starfi	  félagsráðgjafa	  með	  flóttabörnum	  og	  fjölskyldum	  þeirra	  	  

Félagsráðgjafar	   nálgast	   starf	   sitt	   með	   flóttafólki	   gjarnan	   út	   frá	   fjölmenningarlegri	  

félagsráðgjöf.	   Í	   vinnu	  með	   flóttabörnum	  og	  hælisleitendabörnum	  þurfa	   félagsráðgjafar	  

að	  leggja	  fyrst	  og	  fremst	  áherslu	  á	  hagsmuni	  barna	  og	  gæta	  að	  vellíðan	  og	  öryggi	  þeirra,	  

þrátt	   fyrir	   þrönga	   lagaramma	   innflytjendalöggjafar.	   Þeir	   gegna	   lykilhlutverki	   í	   að	   veita	  

opinberan,	  félagslegan	  og	  tilfinningalegan	  stuðning	  til	  flóttabarna	  og	  fjölskyldna	  þeirra.	  

Félagsráðgjafar	   hafa	   þann	   kost	   að	   geta	   séð	   hluti	   út	   frá	   félagslegu	   sjónarhorni	   en	   ekki	  

einungis	  því	  klíníska,	  eins	  og	  áherslan	  er	  oft	  hjá	  fagfólki	  (Newbigging	  og	  Thomas,	  2011;	  

Guðbjörg	  Ottósdóttir	   og	  Helena	  N.	  Wolimbwa,	  2011).	   Þetta	   skiptir	  máli	   í	   ljósi	   þess	   að	  

flóttabörn	   eru	   ekki	   í	   öllum	   tilfellum	   að	   kljást	   við	   áfallastreitu	   heldur	   hafa	   aðrir	   þættir	  

áhrif	   á	   líðan	   þeirra	   eins	   og	   bakgrunnur,	   fjölskyldan	   og	   móttökur	   nýja	   samfélagsins	  

(Newbigging	  og	  Thomas,	  2011).	  	  

Félagsráðgjafinn	   þarf	   að	   búa	   yfir	   þekkingu	   á	   ólíkum	   uppeldisaðferðum	   og	   ólíkum	  

kynslóða-‐	  og	  kynhlutverkaáherslum	  út	  frá	  menningu	  og	  hefðum.	  Hann	  þarf	  að	  upplýsa	  

fjölskylduna	  um	  siði	  og	  gildi	  nýrrar	  menningar,	  meðal	  annars	  með	  tilliti	  til	  þess	  hvað	  telst	  

vera	  æskilegar	  uppeldisaðferðir	  í	  nýja	  landinu	  og	  hvernig	  sé	  óæskilegt	  að	  koma	  fram	  við	  

börn	  samkvæmt	  samfélagslegum	  gildum	  nýja	  landsins.	  Jafnframt	  er	  mikilvægt	  að	  þekkja	  

til	  þess	  róts	  sem	  verður	  á	  hlutverkum	  innan	  fjölskyldna	  sökum	  flutnings	  til	  annars	  lands	  

og	   hvaða	   áhrif	   það	   hefur	   á	   fjölskylduna	   og	   einstaklinginn	   (Shier,	   Engstro	   og	   Graham,	  

2011;	  Pine	  og	  Drachman,	  2005)	  

Félagsráðgjafar	   þurfa	   að	   búa	   yfir	   fjölþættri	   þekkingu	   á	   aðstæðum	   flóttabarna	   og	  

fjölskyldna	  þeirra	  og	  geta	  upplýst	  þau	  um	  réttindi	  og	  skyldur.	  Hlutverk	  félagsráðgjafa	  er	  

að	  aðstoða	  einstaklinginn	  við	  að	  finna	  leiðir	  til	  að	  aðlagast	  breyttu	  umhverfi,	  móta	  eigin	  

sjálfsmynd	  en	   jafnframt	  halda	   í	   fjölskyldumenninguna	  og	  gildin.	  Hann	  þarf	   að	  búa	  yfir	  

þeim	  hæfileikum	  að	  geta	  horft	  á	  aðstæður	  einstaklinga	  og	  fjölskyldna	  út	  frá	  heildarsýn	  

og	  verður	  að	  hafa	  þekkingu	  á	  þeim	  ólíku	  þáttum	  í	  nær-‐	  og	  fjærumhverfi	  sem	  geta	  haft	  

mótandi	   áhrif	   á	   líf	   einstaklinga	   (Newbigging	   og	   Thomas,	   2011).	   Í	   þessum	   tilgangi	   er	  

þekking	   félagsráðgjafa	  á	  vistfræðikenningunni	  afar	  gagnleg	  en	  hún	  fjallar	  um	  þau	  áhrif	  

sem	  einstaklingur	  og	  umhverfið	  hafa	  hvort	  á	  annað	  og	  hvernig	  þessi	  tenging	  hefur	  áhrif	  

á	  þroska	  og	  aðlögun	  einstaklings	  að	  samfélaginu	  (George,	  2012;	  Brofenbrenner,	  1994).	  

Félagsráðgjafar	  nýta	  einnig	  ýmis	  tæki	  til	  að	  öðlast	  heildarsýn	  yfir	  stöðu	  fjölskyldunnar	  en	  

sú	   heildarsýn	   er	   jafnframt	   hornsteinninn	   í	   vinnu	   þeirra.	   Þessi	   tæki	   eiga	   það	   einkum	  

sameiginlegt	  að	  auðvelda	  félagsráðgjafanum	  að	  afla	  upplýsinga	  og	  kortleggja	  aðstæður	  

flóttabarna	  og	   fjölskyldna	  þeirra	   (George,	   2012).	  Vinnutæki	   sem	   félagsráðgjafar	  nota	   í	  

vinnu	  með	   flóttafólki	   eru	   fjölskyldukort	   (e.	   genogram),	  menningarnet	  Marianne	  Skytte	  

(e.	  kulturgrammet),	  umhverfiskort	  Hartmans	   (e.	  ecogram)	  og	   flutningsferlislíkan	  Carlos	  

Sluzkis	   sem	   fjallað	   var	   um	   í	   öðrum	   kafla	   ritgerðarinnar	   (George,	   2012;	   Skytte,	   2007;	  

Sluzki,	  1979;	  Hartman,	  1995;	  Early	  og	  GlenMaye,	  2000;	  Hare,	  2004).	  

Öll	   vinna	  með	   flóttabörnum	  og	   fjölskyldum	  þeirra	  þarf	   að	   stefna	  að	  því	   að	  byggja	  

upp	  getu	  flóttabarna	  til	  að	  gera	  sér	  grein	  fyrir	  eiginleikum	  sínum,	  styrk	  og	  hæfileikum.	  

Styrkur	   einstaklings	   er	   dreginn	   fram	   sem	   gerir	   honum	   kleift	   að	   nota	   persónulegar	  

bjargir,	   og	   þar	   af	   leiðandi	   öðlast	   getu	   til	   sjálfshjálpar	   (Newbigging	   og	   Thomas,	   2011).	  

Hlutverki	   félagsráðgjafa,	   í	   að	   veita	   einstaklingum	   styrk	   til	   sjálfshjálpar,	   er	   sinnt	   í	   ljósi	  

styrkleikanálgunar	   (e.	  strengths	  approach),	  sem	  félagsráðgjafar	   leggja	  mikla	  áherslu	  á	   í	  

sínu	  daglega	  starfi	  (George,	  2012).	  

Menningarhæfni	   (e.	  cultural	  competence)	   í	  vinnu	  félagsráðgjafa	  með	  flóttabörnum	  

og	   fjölskyldum	   þeirra	   er	   forsenda	   árangursríkrar	   þjónustu	   og	   stuðnings	   sem	   getur	  

skapað	   traust	  þeirra	  á	  milli.	  Að	  búa	  yfir	  menningarhæfni	  er	  að	  vera	  næmur	   fyrir	  ólíkri	  

menningu,	   viðhorfum,	   hefðum	   og	   hafa	   þekkingu	   á	   reynslu	   og	   uppruna	   fólks.	   Ef	  

félagsráðgjafinn	  býr	  yfir	  menningarhæfni	  og	  hefur	  skilning	  á	  þessum	  þáttum,	  eykur	  það	  

líkur	  á	  samvinnu	  sem	  byggð	  er	  á	  trausti	  og	  öryggi	  (Harrison	  og	  Turner,	  2011).	  Sem	  dæmi	  

um	   þetta	   er	   ólík	   hegðun	   fólks	  milli	  menningarheima	   og	   hegðun	   sem	   við	   gætum	   talið	  

óæskilega	   eða	   tengt	   við	   geðræn	   vandamál	   mögulega	   eðlilegur	   hluti	   af	   menningu	  

einstaklings.	   Þó	   þurfa	   félagsráðgjafar	   að	   þekkja	   til	   einkenna	   sjúkdóma	   eins	   og	  

áfallastreituröskunar,	  sem	  er	  algeng	  hjá	  fólki	  sem	  hefur	  upplifað	  alvarleg	  áföll	  í	  lífi	  sínu.	  

Menningarhæfnin	   snýst	   einnig	   um	   það	   að	   félagsráðgjafinn	   átti	   sig	   á	   sínum	   eigin	  

viðhorfum	  til	  flóttafólks	  og	  stöðu	  sinni	  gagnvart	  því	  sem	  getur	  orðið	  til	  þess	  að	  flóttafólk	  

upplifi	   valdaójafnvægi	   í	   samskiptum	   sínum	   við	   félagsráðgjafann	   (Harrison	   og	   Turner,	  

2011;	  Shier,	  Engstro	  og	  Graham,	  2011;	  McBrien,	  2005).	  

5 Umræða	  og	  lokaorð	  
Tilgangur	  þessarar	   ritgerðar	  var	  að	   skoða	   flóttabörn	  og	   félagslega	  aðlögun	  þeirra	  með	  

tilliti	  til	  þeirra	  þátta	  sem	  hafa	  áhrif	  á	  árangursríka,	  gagnkvæma	  aðlögun.	  Flóttabörn	  hafa	  

mörg	   upplifað	   og	   orðið	   vitni	   að	   hættulegum	   atburðum	   í	   lífi	   sínu	   sökum	   ofsókna	   og	  

náttúruhamfara,	   sem	   hefur	   neytt	   fjölskyldur	   þeirra	   til	   að	   flýja	   heimili	   sín	   og	   yfirgefa	  

eigur	   sínar	   og	   nákomna	   ættingja.	   Mörg	   flóttabörn	   kljást	   við	   alvarlegar,	   sálrænar	  

afleiðingar	   sökum	  þessarar	   reynslu,	   sem	  erfitt	  er	  að	  vinna	  úr	  án	   félagslegs	  og	   sálræns	  

stuðnings.	  Aðlögunarkvíði,	  þunglyndi	  og	  áfallastreituröskun	  er	  algeng	  hjá	  flóttabörnum	  

en	   jafnframt	  þarf	  að	  hafa	   í	  huga	  að	  börn	  hafa	  þann	  eiginleika	  að	  aðlagast	   fljótt	  ef	  ytri	  

stuðningur	   er	   til	   staðar.	   Af	   rannsóknum	   og	   fræðum	   um	   flóttabörn	   má	   draga	   þær	  

ályktanir	   að	   sú	   áhersla	   að	   flest	   flóttabörn	   séu	   þjáð	   af	   áfallastreitu	   sé	   ekki	   réttmæt.	  

Watters	  (2008)	  telur	  að	  börn	  sýni	  fram	  á	  seiglu	  og	  aðlögunarhæfni	  í	  nýju	  samfélagi	  sem	  

mikilvægt	   er	   að	  móttökuríki	   taki	   tillit	   til.	   Ljóst	   er	   að	   viðhorf	   til	   flóttabarna	   skiptir	   afar	  

miklu	  máli	  í	  móttöku	  og	  stefnum	  ríkja,	  og	  að	  móttökuríki	  þurfa	  að	  leggja	  ríka	  áherslu	  á	  

gagnkvæma	  aðlögun	   í	   stefnum	   sínum.	  Þetta	   leiðir	   af	   sér	  meiri	   virðingu	  og	  þekkingu	   á	  

uppruna	   og	   menningu	   flóttabarna,	   sem	   mun	   bæta	   upplifun	   flóttabarna	   af	   nýja	  

samfélaginu	  og	  styðja	  við	  félagslega	  aðlögun	  þeirra.	  	  

Það	  hvernig	   staðið	   er	   að	  móttöku	   flóttabarna	   skiptir	   grundvallarmáli	   fyrir	   vellíðan	  

þeirra	   í	   nýju	   samfélagi.	   Í	   ljós	   kom	   að	   móttaka	   ríkja	   einkennist	   um	   of	   skriffinnsku,	  

skertum	   réttindum	  og	   lögum	   sem	  gera	   ekki	   nægilegan	   greinarmun	  á	   flóttabörnum	  og	  

fullorðnu	  flóttafólki.	  Af	  þessu	  má	  sjá	  að	  mikilvægt	  er	  að	   litið	  sé	  á	   flóttabörn	  sem	  börn	  

fyrst	   og	   fremst,	   og	   að	   viðtökur	   ríkja	   samrýmist	   þeim	   kröfum	   sem	   Barnasáttmáli	  

Sameinuðu	  þjóðanna	  hefur	  sett	  fram	  um	  vernd	  og	  öryggi	  barna.	  Flóttabörn	  þurfa	  að	  búa	  

við	  sömu	  réttindi	  og	  önnur	  börn	  og	  stefnur	  móttökuríkja	  þurfa	  að	  stuðla	  að	  því	  að	  bæta	  

þeirra	  ytri	  aðstæður.	  Á	  Íslandi	  er	  móttökuþjónusta	  til	  flóttafólks	  veitt	  í	  eitt	  ár	  frá	  komu	  

þeirra	   til	   landsins	   og	   í	   kjölfarið	   af	   því	   er	   það	   fyrst	   og	   fremst	   á	   ábyrgð	   flóttabarna	   og	  

fjölskyldna	  þeirra	  að	  sækja	  sér	  stuðning.	  Þær	  ályktanir	  sem	  má	  draga	  af	  þessari	  ritgerð	  

er	  að	   í	  mörgum	  tilfellum	  er	  mikilvægt	  að	  halda	  þjónustu	  við	   flóttabörn	  áfram	  þar	  sem	  

geta	  þeirra	  til	  að	  leita	  sér	  aðstoðar	  gæti	  verið	  af	  skornum	  skammti,	  sökum	  þeirrar	  erfiðu	  

lífsreynslu	  sem	  þau	  hafa	  gengið	  í	  gegnum.	  Í	  ljós	  hefur	  komið	  að	  íslenska	  ríkið	  hefur	  ekki	  

fylgt	  þeim	  áherslum	  í	  stefnu	  sinni	  um	  aðlögun	  innflytjenda	  eftir.	  Skortur	  á	  framkvæmd	  

stefnunnar	  gæti	  haft	  áhrif	   á	  möguleika	  og	   tækifæri	   flóttabarna	   til	   þess	  að	  verða	  virkir	  

þátttakendur	  í	  nýju	  samfélagi	  og	  getur	  dregið	  úr	  vellíðan	  þeirra.	  

Einnig	  er	  hægt	  að	  draga	  þær	  ályktanir	  að	  staða	  hælisleitendabarna	  sé	  flóknari	  vegna	  

þeirrar	  óvissu	  sem	  þau	  búa	  við	  sökum	  réttindaleysis	  og	  skorts	  á	  félagslegum	  stuðningi.	  

Mikilvægt	  er	  að	  skoða	  hvaða	  áhrif	  réttindaleysið	  hefur	  á	  líf	  þeirra	  og	  framtíð	  í	  nýju	  landi	  

þar	  sem	  leiða	  má	  líkur	  að	  því	  að	  óvissan	  sem	  þau	  búa	  við	  skerði	  lífsgæði	  þeirra	  og	  komi	  í	  

veg	  fyrir	  aðlögun.	  Hælisleitendabörn	  á	  Íslandi	  gætu	  verið	  í	  afar	  erfiðri	  stöðu	  í	   ljósi	  þess	  

að	   reglur	   um	   hælisleitendur	   hafa	   ekki	   verið	   settar	   markvisst	   fram,	   sem	   gerir	   það	   að	  

verkum	   að	   málsmeðferðartími	   hælisleitendamála	   er	   of	   langur.	   Það	   sem	   einkum	   er	  

ábótavant	   í	   stefnu	   íslenska	   ríkisins	   er	   skortur	   á	   heildstæðri	   reglugerð	   um	   réttarstöðu	  

hælisleitenda	  sem	  á	  að	  varpa	  skýrara	  ljósi	  á	  réttindi	  þeirra	  til	  almennrar	  þjónustu	  hér	  á	  

landi.	  	  

Til	   að	   byggja	   upp	   nýtt	   líf	   og	   betri	   framtíð	   í	   nýju	   samfélagi	   þurfa	   flóttabörn	   að	  

aðlagast	   nýja	   samfélaginu	   og	   gildum	   þess.	   Niðurstöður	   leiða	   það	   í	   ljós	   að	   aðlögun	  

flóttabarna	  er	  flókin	  og	  bundin	  mörgum	  þáttum	  í	  lífi	  þeirra.	  Samkvæmt	  fyrri	  þekkingu	  á	  

félagslegri	   aðlögun	   flóttabarna	  má	   draga	   þær	   ályktanir	   að	   samspil	   þessara	   þátta	   hafi	  

áhrif	  á	  aðlögun	  þeirra	   í	  móttökuríki.	  Einkum	  er	  áhugavert	  að	  skoða	  hvernig	  þeir	  þættir	  

eru	  tengdir	  innbyrðis,	  hafa	  áhrif	  hvor	  á	  annan,	  og	  kristallast	  í	  aðlögun	  flóttabarna.	  Þetta	  

bendir	  einkum	  á	  mikilvægi	  þekkingar	  á	  vistfræðikenningunni	  í	  vinnu	  með	  flóttabörnum	  

til	  þess	  að	  átta	  sig	  á	  þeim	  víxlverkunaráhrifum	  sem	  kerfi	  samfélagsins	  hafa	  hvort	  á	  annað	  

og	   einstaklinginn.	   Þeir	   þættir	   sem	   hafa	   áhrif	   á	   aðlögun	   flóttabarna	   eru:	  

Einstaklingsbundnir	   þættir,	   fyrri	   reynsla	   og	   bakgrunnur,	   fjölskyldan,	   skólakerfið,	  

tungumálakunnátta,	   félagsleg	   virkni	   og	   þátttaka	   og	   síðast	   en	   ekki	   síst	   móttökur	  

samfélagsins.	   Móttökuríkið	   þarf	   að	   stuðla	   að	   fjölmenningarsamfélagi	   og	   bjóða	  

flóttabörnum	  félagslegan	  stuðning	  og	  velferðarþjónustu.	  	  

Einkum	   er	   áberandi	   það	   stóra	   hlutverk	   sem	   fjölskyldan	   hefur	   í	   að	   styðja	   börnin	   í	  

aðlögunarferlinu	  og	  tengja	  þau	  við	  nærumhverfið.	  Foreldrar	  gætu	  upplifað	  erfiðleika	  við	  

að	  veita	  börnum	  sínum	  þennan	  stuðning	  þar	  sem	  flóttinn	  getur	  hafa	  skert	  getu	  þeirra	  til	  

þess.	   Félagsráðgjafinn	   þarf	   að	   búa	   yfir	   þekkingu	   á	   aðstæðum	   flóttafjölskyldna,	   styrkja	  

þær	  og	  valdefla.	  	  

Af	  ritgerðinni	  má	  draga	  þær	  ályktanir	  að	  flóttabörn	  upplifi	  erfiðleika	  vegna	  fordóma	  

sem	  þau	  mæta	   í	  nýja	   samfélaginu.	   Stuðla	  þarf	  að	  því	   að	   samfélagið	  beri	   virðingu	   fyrir	  

uppruna	   flóttabarna,	   og	   að	   þau	   öðlist	   sömu	   tækifæri	   og	   önnur	   börn	   hafa.	   Vegna	  

sérstöðu	   sökum	   flóttans	   og	   þeirrar	   erfiðu	   lífsreynslu	   sem	   flóttabörn	   hafa	   gengið	   í	  

gegnum	   þurfa	   stefnur	   ríkja	   að	   leggja	   ríkari	   áherslu	   á	   gagnkvæma	   aðlögun	   og	   að	  

stuðningur	  taki	  tillit	  til	  ólíkra	  þarfa	  flóttabarna.	  

